
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 5 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

1. ᓇᓗᓇᐃᔭᐃᓂᖅ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᐋᖅᑭᑦᑕᐅᓚᐅᖅᓯᒪᔪᖅ ᐅᖃᓕᒫᕐᕕᑎᒍᑦ 10 ᐊᒻᒪᓗ 12−ᒥ 
ᐊᖏᕈᑕᐅᔪᒥ ᐃᓄᖕᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ ᐊᒻᒪ ᑯᐃᓐ ᑭᒡᒐᖅᑐᖅᑕᐅᓪᓗᓂ ᑲᓇᑕᒧᑦ (ᓄᓇᕗᒻᒥ 
ᐊᖏᕈᑎᖓᓂ) ᐊᒻᒪᓗ ᑲᒪᒋᔭᖃᖅᑐᖅ ᑭᖑᓂᐊᒍᑦ ᐊᕙᑎᒥ ᖃᐅᔨᓴᐃᓂᐅᔪᒥ ᓇᐅᑦᑎᖅᓱᕐᓂᖓᓂ ᐱᓕᕆᐊᒃᓴᐅᔪᒧᑦ ᒪᓕᒃᖢᓂ 
ᐃᓚᖓ 7−ᒥ ᑎᑎᕋᒃᓯᒪᔪᖅ 12−ᒥ ᓄᓇᕗᒻᒥ ᐊᖏᕈᑎᖓᓂ. 
 
ᖃᐅᔨᔭᐅᓯᒪᔪᑦ ᑐᓂᔭᐅᔪᑦ ᑕᕝᕙᓂ ᐅᓂᒃᑳᒥᒃ ᒪᓕᓚᐅᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐃᓂᐅᔪᒥᒃ 
ᐳᓚᕋᖅᑎᓪᓗᒋ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᒃ ᔫᓂ 19, 2019−ᖑᑎᓪᓗᒍ ᑕᐃᒪᐃᓐᓂᐅᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ (NIRB)−ᒃᑯᑦ ᖃᐅᔨᒪᒋᐊᖅᓯᓂᖏᑦ ᒪᓕᒃᖢᒋᑦ. 

2. ᐱᓕᕆᐊᖑᔫᑉ ᐃᓗᓕᓪᓗᐊᑕᖓ ᐊᒻᒪᓗ ᓇᖕᒥᓂᖃᖅᑎᐅᔪᑦ  

ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ ᑕᐃᒪᓐᓂ ᐅᔭᕋᖕᓂᐊᕐᕕᐅᔪᖅ ᕿᑎᕐᒥᐅᑦ ᐊᕕᒃᑐᖅᓯᒪᔪᒥᒃ ᓄᓇᕗᒻᒥ 
ᐃᓂᖃᖅᖢᓂ, ᐃᖃᓗᑦᑑᑦᑎᐊᑉ 430 ᑭᓛᒥᑐᐸᓗᖕᓂ (km) ᓂᒋᕐᒥ ᐱᓇᖕᓇᖓᓂ ᐅᖓᓯᒃᑎᒋᔪᖅ ᐊᒻᒪᓗ ᖁᕐᓗᖅᑑᑉ  
240 ᑭᓛᒥᑐᓂ (km) ᓂᒋᕐᒥ ᑲᓇᖕᓇᕐᒥ ᐅᖓᓯᒃᑎᒋᔪᖅ. ᐃᓂᐅᔪᖅ ᐃᓗᓕᖃᖅᑐᖅ ᐅᑯᓂᖓ: 

 ᐊᑕᐅᓯᕐᒥ ᒪᒃᐱᖓᔪᖅ ᐅᔭᕋᒃᑕᕐᕕᐅᔪᒥ ᐅᔭᕋᖕᓂᐊᕐᕕᒃ, 
 ᑲᒪᒋᔭᐅᕙᓪᓕᐊᓂᖏᓐᓄᑦ ᐃᒡᓗᕐᔪᐊᖅ, 
 ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA) ᐊᒻᒪᓗ ᐱᖑᓕᐊᖑᓯᒪᔪᑦ, 
 ᐊᐅᓪᓛᕐᕕᖕᒥ ᐊᒻᒪᓗ ᐃᑲᔪᖅᓲᑏᑦ ᐃᒡᓗᕐᔪᐊᓂᒃ 200−ᓄ ᐃᓄᖕᓄ ᐃᒡᓗᖁᑎᒋᔭᐅᓪᓗᑎᒃ, 
 ᖄᖅᑕᔫᓄᑦ ᑐᖅᑯᕐᕕᖕᒥ ᐊᒻᒪᓗ ᐊᕕᒃᑐᐃᕝᕕᒃ ᐃᒡᓗᕐᔪᐊᒥ, 
 ᐊᑐᕈᓐᓃᖅᑐᑦ ᐅᖅᓱᐊᓗᖃᐅᑎᖃᕐᕕᖕᒥ, 
 ᒥᑦᑕᕐᕕᖕᒥ, ᐊᒻᒪᓗ 
 ᐊᖅᑯᑏᑦ ᑲᑎᑎᑦᑎᔪ ᐊᖅᑯᑎᓕᕆᕕᖕᓄ. 

2.1 ᐱᓕᕆᐊᖑᔫᑉ ᖃᓄᐃᑉᐸᓚᐅᕐᓂᖓᓂ 

ᔪᓚᐃ 14, 2004−ᖑᑎᓪᓗᒍ, ᒪᓕᒃᖢᑎᒃ ᐊᕕᒃᑐᖅᓯᒪᔪᒥᑦ 12.5.12, ᑎᑎᕋᒃᓯᒪᔪᖅ 12 ᓄᓇᕗᒻᒥ ᐊᖏᕈᑎᖓᓂ, ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓂᓯᓚᐅᖅᑐᑦ ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ ᓇᓗᓇᐃᒃᑯᑕᖓᓐᓂ 
ᓈᓴᐅᑖ 002−ᒥᑦ (ᐱᓕᕆᐊᖑᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002) ᑕᕼᐅᕋ ᑯᐊᐳᕇᓴ ᓕᒥᑎᑦ (ᑕᕼᐅᕋ)−ᒃᑯᓐᓄ 
ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᓚᖅᑎᓪᓗᒍ ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒃᓂᐊᕐᕕᒃ ᐱᓕᕆᐊᖑᔪᖅ (ᔨᐅᕆᑯ ᐱᓕᕆᐊᖑᔪᖅ 
ᐅᕝᕙᓘᓐᓃᑦ ᐱᓕᕆᐊᖑᔪᖅ). 2008−ᒥ ᓇᑉᐸᖅᑎᕆᓂᖅ ᐱᒋᐊᓚᐅᖅᑎᓪᓗᒍ, ᑕᕼᐅᕋ ᐊᑮᑦᑐᖃᕐᓂᕐᒧ ᓴᐳᑎᔭᐅᔾᔪᑎᒃᓴᓄᑦ 
ᑕᑕᑎᖅᓯᒪᔪᓂᒃ ᑐᓂᓯᓚᐅᖅᑐᖅ ᐅᔭᕋᖕᓂᐊᕐᕕᒃ ᑲᒪᒋᔭᐅᓚᐅᑲᓚᐅᖅᖢᓂ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ 
ᐱᕙᓪᓕᐊᑎᑦᑎᓂᕐᒥ ᑲᓇᑕᒥ−ᒃᑯᓐᓂ ᐊᒻᒪᓗ ᒪᑐᔭᐅᓚᐅᑲᒃᓯᒪᓪᓗᓂ ᐃᓂᐅᔪᖅ ᓂᐅᕕᖅᑕᐅᓇᓱᖕᓂᖓᓂ. ᓯᐅᕐ ᑕᐃᒪᓐ (ᓄᓇᕗᑦ) 
ᑯᐊᐳᕇᓴ ᓂᐅᕕᓚᐅᖅᑐᖅ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᖕᒥ ᐋᒍᓯ 2010−ᖑᑎᓪᓗᒍ ᐊᒻᒪᓗ ᐋᒍᓯ 23, 2011−ᒥ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᓂᓯᓪᓗᑎᒃ ᐃᓚᒋᐊᕈᑎ #2−ᒥᒃ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002−ᒥ 
ᓯᐅᕐ ᑕᐃᒪᓐ (ᓄᓇᕗᑦ) ᑯᐊᐳᕇᓴ ᐊᑎᖓᓂ.  
 
ᔭᓄᐊᕆ 22, 2014−ᖑᑎᓪᓗᒍ ᒥᓂᔅᑕᐅᓚᐅᖅᑐᖅ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ 
ᐅᖃᓚᐅᖅᑐᖅ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᐅᑉ ᐃᓂᐊ ᐃᒃᓯᓐᓇᖅᑕᐅᓪᓗᓂ ᓯᐅᕐᑯᓐᓄ ᐊᒻᒪᓗ ᐊᐅᓚᑦᑎᔨᐅᓕᖅᖢᓂ ᐃᓂᐅᔪᒥᒃ 
ᓄᓇᕗᒻᒥ ᐃᒪᖏᓐᓄᑦ ᐊᒻᒪᓗ ᓄᓇᕗᒻᒥ ᓄᓇᒧᑦ ᐱᔪᓐᓇᐅᑎᓕᕆᔩᑦ ᒪᓕᒐᖓᓂ ᒪᓕᒃᖢᒍ ᐊᒻᒪᓗ ᑎᐅᕆᑑᕆᒧᑦ ᓄᓇᒥ ᐊᑐᕐᓂᕐᒧ 
ᐱᖁᔭᐅᔪᒥᑦ. ᔨᐅᕆᑯ ᐅᔭᕋᖕᓂᐊᕐᕕᐅᑉ ᐃᓂᐊ ᒪᑐᓯᒪᓚᐅᑲᒃᑎᑕᐅᓯᒪᔪᖅ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 
ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) ᑲᒪᔨᐅᑎᓪᓗᒋ ᓴᓗᒻᒪᖅᓴᖅᑕᐅᓂᖃᓚᐅᖅᑐᓪᓗ ᐊᒻᒪᓗ ᓴᐃᓪᓕᓂᕐᒧ 
ᖃᓄᐃᓕᐅᕈᑎᒃᓴᓂᒃ ᐱᓕᕆᓪᓗᑎᒃ ᐃᓂᐅᔪᒥ 2017 ᐊᒻᒪᓗ 2018−ᖑᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᑎᑎᕋᒃᑕᐅᓯᒪᔪᑦ ᓈᓴᐅᑖ 16UN058 ᐊᑖᓂ.  
 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 6 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

ᐱᓕᕆᐊᖑᔪᖅ ᒫᓐᓇᐅᔪᖅ ᕿᒥᕐᕈᔭᐅᔪᖅ ᐊᒻᒪᓗ ᖃᐅᔨᒪᒋᐊᖅᓯᔭᐅᓪᓗᓂ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 
ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᓐᓄ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ ᐸᕐᓇᐅᑎᒥᒃ (OMS) 
ᒪᓕᒃᖢᒍ. ᐸᕐᓇᐅᑎ ᐱᓕᕆᐊᖃᖅᑐᖅ ᐊᕐᕌᒍᓄᑦ ᐱᖓᓱᓄᑦ (3) ᖃᐅᔨᒪᒋᐊᖅᓯᓂᐅᓗᓂ ᓴᐃᓪᓕᓂᕐᒧᑦ ᓴᓇᔭᐅᓂᖓᑕ 
ᐱᓕᕆᑦᑎᐊᕐᓂᖓᓂ. ᓱᓕᒃᑲᓐᓂᖅ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) ᑐᑭᓕᐅᖅᑕᐅᓂᐊᖅᑐᖅ 
ᖃᐅᔨᔭᐅᓯᒪᔪᑦ ᐱᒋᐊᕈᑎᓂᒃ ᐊᕐᕌᒍᓄᑦ ᐱᖓᓱᓄᑦ (3) ᐱᓕᕆᐊᖑᔪᒧᑦ ᖄᖏᖅᐸᑦ. ᓇᓗᓇᐃᖅᑕᐅᓪᓗᐊᖅᑐᖅ ᐃᓂᐅᔪᖅ 
ᐃᒃᓯᖕᓇᖅᑕᐅᒐᓗᐊᖅᑎᓪᓗᒍ ᔨᐅᕆᑯ ᐱᓕᕆᐊᖑᔪᖅ ᖃᓄᐃᓐᓂᐅᔪ ᐊᐅᓚᑕᐅᔪᖅᓱᓕ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ 
ᓈᓴᐅᑖ 002−ᒧᑦ ᓯᐅᕐᑯᓐᓄᑦ ᑐᓂᔭᐅᔪᕕᓂᕐᒧᑦ. 
 
ᐃᓂᐅᔫᑉ ᖃᓄᐃᑉᐸᓚᐅᕐᓂᖓᓂ ᑐᑭᓯᒋᐊᒃᑲᓐᓂᕈᒪᒍᕕᑦ, ᑕᑯᒍᒃ ᐃᓚᓕᐅᔾᔭᐅᓯᒪᔪᖅ I. 

2.2 ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᒃ ᐃᓂᐊᓂ ᓴᐃᓪᓕᑎᑦᑎᓂᖅ ᐱᓕᕆᐊᖑᔫᑉ ᐅᓂᒃᑳᓕᐊᖑᓂᖏ 

ᐱᓕᕆᐊᖑᔪᖅ ᓴᓗᒻᒪᖅᓴᖅᑕᐅᓂᕐᒧ ᐊᒻᒪᓗ ᓴᐃᓪᓕᑎᑦᑎᓂᐅᔪᒧᑦ ᓴᓇᓃᑦ ᑐᒃᓯᖅᑐᖅᑕᐅᔪᑦ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᖓᑕ 
ᐃᓂᐊᓂ ᐃᒃᓯᓐᓇᖅᑕᐅᓯᒪᔪᒥᒃ ᑐᕌᒐᖃᖅᑐᑦ ᐅᑎᖅᑎᑦᑎᓗᑎᑦ ᐊᕙᑎᓕᕆᓂᕐᒧᑦ ᐊᑦᑕᕐᓇᖏᑦᑐᒥᒃ ᖃᓄᐃᓕᖓᓂᖓ, 
ᓴᐃᓪᓕᑎᑦᑎᓗᑎᒃ ᐃᓂᐅᔪᒥᒃ ᐃᒪᐅᑉ ᑲᑎᑉᐸᓪᓕᐊᓂᖓ ᓄᖅᑲᖅᑎᓐᓇᓱᒡᓗᒍ, ᐊᒻᒪᓗ ᐊᕙᑎᓕᕆᓂᕐᒧᑦ ᓱᕈᖅᑎᓯᒪᔪᑦ ᐃᖏᕐᕋᔪᑦ 
ᐆᒪᔪᐃᑦ ᓇᔪᒐᖃᕐᕕᖏᑦ ᑎᑭᑉᐸᓪᓕᐊᖁᓇᒋᑦ. ᓴᐃᓪᓕᑎᑦᑎᓂᕐᒧ ᖃᓄᐃᓕᐅᕈᑎᒃᓴᐃᑦ ᐱᓕᕆᔭᐅᓚᐅᖅᑐᑦ 2017 ᐊᐅᔭᖓᓂ ᐊᒻᒪᓗ 
ᐱᔭᕇᖅᑕᐅᓪᓗᓂ 2018 ᐊᐅᔭᖓᓂ. ᐱᓕᕆᐊᖑᔪᖅ ᕿᒥᕐᕈᔭᐅᔪᖅ ᐊᒻᒪᓗ ᖃᐅᔨᒪᒋᐊᖅᓯᓂᖃᖅᖢᓂ 
ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᑎᒍ ᐊᐅᓚᓂᕐᒧᑦ, 
ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ ᐸᕐᓇᐅᑎᒥᒃ (OMS) ᒪᓕᒃᖢᒍ, 2018−ᓗ ᓯᕗᓪᓕᖅᐹᒥᑦ ᐊᕐᕌᒍᒥᒃ 
ᖃᐅᔨᒪᒋᐊᖅᓯᓂᓕᕆᔭᐅᓯᒪᓪᓗᓂ. ᒫᓐᓇᐅᔪᖅ ᐸᕐᓇᐅᑎ ᐱᓕᕆᐊᖃᖅᑐᖅ ᐊᕐᕌᒍᓄᑦ ᐱᖓᓱᓄᑦ (3) ᖃᐅᔨᒪᒋᐊᖅᓯᓂᐅᓗᓂ 
ᓴᐃᓪᓕᓂᕐᒧᑦ ᓴᓇᔭᐅᓂᖓᑕ ᐱᓕᕆᑦᑎᐊᕐᓂᖓᓂ. ᓱᓕᒃᑲᓐᓂᖅ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) 
ᑐᑭᓕᐅᖅᑕᐅᓂᐊᖅᑐᖅ ᖃᐅᔨᔭᐅᓯᒪᔪᑦ ᐱᒋᐊᕈᑎᓂᒃ ᐊᕐᕌᒍᓄᑦ ᐱᖓᓱᓄᑦ (3) ᐱᓕᕆᐊᖑᔪᒧᑦ ᖄᖏᖅᐸᑦ.  
 

 
ᐊᔾᔨᙳᐊᖅ 1: ᑕᒪᐃᑎᒍᑦ ᐃᓂᐅᑉ ᐸᕐᓇᐅᑎᖓᑕ ᓄᓇᙳᐊᖓ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 7 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

3. ᐱᓕᕆᐊᖑᔪᒪᔪᑦ ᐊᒻᒪᓗ ᐃᓂᐅᔪᒧᑦ ᐳᓚᕋᓐᓂᐅᑉ ᐱᔾᔪᑎᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB)−ᒃᑯᑦ ᐱᓕᕆᐊᕆᔪᒪᔭᖓ ᐃᓂᐅᔪᒧᑦ ᐳᓚᕋᑦᑎᓪᓗᒋ ᖃᐅᔨᓇᓱᖕᓂᐅᓚᐅᖅᑐᖅ ᓄᓇ 
ᐅᕝᕙᓘᓐᓃᑦ ᐊᑐᖅᑕᐅᔪᓐᓇᖅᑐᑦ ᐊᐱᖅᑯᑕᐅᓯᒪᔪᑦ, ᐱᓕᕆᔭᐅᒐᓗᐊᕐᒪᖔᑦ ᐋᖅᑭᒃᑕᐅᓯᒪᔪᕕᓂᕐᓂ ᑕᐃᒎᓯᓂᒃ ᐊᒻᒪᓗ 
ᖃᓄᐃᓕᖓᓂᐅᔪᓂᒃ ᐋᖅᑭᒃᑕᐅᓯᒪᔪᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑐᓂᔭᐅᓯᒪᔪᕕᓂᕐᒥ ᔨᐅᕆᑯ ᑕᐃᒪᓐ ᑎᓯᓛᓂᒃ 
ᐅᔭᕋᒡᓂᐊᕐᕕᒃ ᓴᓇᔭᒃᓴᖅ ᓇᓗᓇᐃᒃᑯᑕᖓᓐᓂ, ᒪᓕᒃᖢᒍ ᐊᕕᒃᑐᖅᓯᒪᔪᒥᑦ 12.7.2(b) ᓄᓇᕗᒻᒥ ᐊᖏᕈᑎᖓᓂ. ᐱᓕᕆᐊᖑᔪᒪᔫᑉ 
ᖄᒃᑲᓐᓂᐊᒍ ᐃᓂᐅᔪᒥᒃ ᐳᓚᕋᓐᓂᕐᒥ ᖃᐅᔨᓴᕐᓂᐅᓚᐅᖅᑐᒥ ᓴᓗᒻᒪᖅᓴᖅᑕᐅᓂᖓᑕ ᖃᓄᐃᓕᖓᓂᖓᓂ ᐊᒻᒪᓗ 
ᓴᐃᓪᓕᑦᑎᐊᕈᑎᓄᑦ ᓴᓇᔭᐅᔪᒥᒃ ᐊᖏᖅᑕᐅᓯᒪᔪᒥᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16UN058 
ᐊᑖᓂ. ᐊᔪᕐᓇᖏᑦᑕᕌᖓᒥ, ᑕᑯᓇᖃᑦᑕᓚᐅᖅᑐᑦ ᐃᓂᒋᐅᔪᒥ ᐳᓚᕋᖅᑎᓪᓗᒋ ᐃᓚᓕᐅᑎᔭᐅᓂᐊᖅᑐᑦ ᖃᓄᐃᓕᐅᕐᓂᐅᓂᐊᖅᑐᓂᒃ 
ᐱᓕᕆᐊᖑᔪᖅ ᐃᓚᒋᔭᐅᔪᑦ ᐊᒃᑐᐃᓂᖏᓐᓂ. 
 
2019 ᐃᓂᒋᔭᐅᔪᒥ ᐳᓚᕋᕐᓂᐅᑉ ᑐᖔᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᓴᓇᔨᖏᑦ ᐅᖃᓕᒫᓚᐅᖅᑐᑦ 
ᐱᓕᕆᐊᖑᔪᒧᑦ−ᑐᕌᖓᔪᑦ ᐊᒻᒪᓗ ᑎᑎᖅᑲᐃᑦ, ᐸᕐᓇᐅᑏᑦ, ᐊᒻᒪᓗ ᐅᓂᒃᑳᑦ ᑖᒃᑯᓂᖓ ᐃᓚᖃᖅᑐ, ᓇᓗᓇᐃᖅᓯᑦᑎᐊᖅᓯᒪᓪᓗᑎᒡᓗ 
ᐅᑯᐊ ᑎᑎᖅᑲᐅᔪᓂᒃ: 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002, 2018 ᑲᑎᒪᔨᖏᑦ 
ᐊᑐᓕᖁᔭᐅᓯᒪᔪᑦ, ᐊᒻᒪᓗ 2018 ᖃᐅᔨᒪᒋᐊᖅᓯᓂᖅ ᐊᒻᒪᓗ ᐃᓂᒋᔭᐅᔪᒥ ᐳᓚᕋᕐᓂᖅ ᐅᓂᒃᑳᖏᑦ;  

 ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) ᐊᕐᕌᒍᑕᒫᑦ ᐅᓂᒃᑳᓕᐊᒧᑦ 
ᑐᓂᖅᑯᑕᐅᔪᓂᒃ, ᐃᓚᖃᖅᖢᑎᒃ 2018 ᐊᕐᕌᒍᑕᒫᑦ ᐅᓂᒃᑳᑦ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᐅᑉ ᐃᓂᐊᓂ 
ᓴᐃᓪᓕᑎᑦᑎᓂᕐᒧ ᐱᓕᕆᐊᖑᔪᖅ.  

 ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᑦ ᑭᐅᔾᔪᑎᕕᓂᖏᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 2018 ᑲᑎᒪᔨᖏᑦ ᐊᑐᓕᖁᔭᐅᓯᒪᔪᓂᒃ;  

 ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ (DFO) ᑭᐅᔾᔪᑎᕕᓂᖏ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) 
2018 ᑲᑎᒪᔨᖏᑦ ᐊᑐᓕᖁᔭᐅᓯᒪᔪᑦ; ᐊᒻᒪᓗ 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᖃᐅᔨᓴᖅᑕᐅᓂᕐᒧᑦ ᐃᓱᒪᓕᐅᕈᑎᓄᑦ ᐅᓄᒃᑳᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16UN058 ᐊᒻᒪᓗ ᑎᑎᖅᑲᐃᑦ ᐃᓚᖃᖅᑐᑦ ᑖᔅᓱᒥᖓ. 

4. 2019 ᐃᓂᒋᔭᐅᔪᒥ ᐳᓚᕋᕐᓂᖅ  

ᔫᓂ 19, 2019−ᖑᑎᓪᓗᒍ ᑮᑦ ᒨᕆᓴᓐ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
(NIRB)−ᒃᑯᓐᓄ ᓴᓇᔨ), ᐃᓚᒋᔭᐅᓪᓗᓂ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 
(CIRNAC)−ᒃᑯᑦ ᐅᔭᕋᖕᓂᐊᕐᕕᖕᒥ ᖃᐅᔨᓴᖅᑎ, ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᑭᒡᒐᖅᑐᖅᑎᒥᒃ ᐊᒻᒪᓗ ᑐᓴᖅᑎᑦᑎᔨᖓᓗ 
ᔭᓗᓇᐃ, ᓄᓇᑦᓯᐊᕐᒧᑦ ᐅᓪᓗᕐᒥ ᐊᑕᐅᓯᕐᒥ ᐅᐸᒃᓯᓚᐅᖅᑐᑦ ᔨᐅᕆᑯ ᐅᔭᕋᖕᓂᐊᕐᕕᐅᑉ ᐃᓂᖓᓄᑦ. ᑲᑎᙵᔪᑦ ᐅᐸᒃᑕᐅᓚᐅᖅᑐᑦ 
ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᑦ ᓱᕈᖅᑎᓯᒪᔪᓂ ᐃᓂᐅᔪᓂᒃ ᐃᓚᒌᖕᓂ 
ᑭᒡᒐᖅᑐᐃᔨᐅᔪᓂᒃ ᐃᓂᐅᔪᒦᑎᓪᓗᒋ ᖃᐅᔨᒪᒋᐊᖅᓯᓂᐅᑉ ᖃᓄᐃᓐᓂᖓᓂ ᐊᒻᒪᓗ ᖃᐅᔨᔭᐅᓯᒪᔪᑦ ᓴᐃᓪᓕᑎᑦᑎᓂᕐᒧ ᐊᒻᒪᓗ 
ᓴᓗᒻᒪᖅᓴᖅᑕᐅᓂᖓ ᖃᓄᐃᓕᐅᕈᑎᒃᓴᓂᒃ ᐱᓕᕆᑎᓪᓗᒋᑦ.   
 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐃᓂᐅᔪᒥᒃ ᖃᐅᔨᓴᕐᓂᖓ ᖃᓄᐃᓐᓂᐅᔪᒥᒃ, ᓴᐃᓪᓕᑎᑦᑎᓂᕐᒧ 
ᖃᓄᐃᓕᐅᕈᑎᒃᓴᓂᒃ ᖃᓄᐃᓐᓂᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16UN058 ᐊᑖᓂ, 
ᑕᑯᓇᒃᖢᑎᒃ ᒪᓕᑦᑎᐊᕐᓂᖓᓂ ᐃᓚᖃᖅᑐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ 
ᓈᓴᐅᑖ 002−ᒥᒃ, ᐃᓚᖃᖅᖢᑎᒃ ᐃᔨᒃᑯᑦ ᑕᑯᓇᖕᓂᕐᒥ ᐅᑯᓂᖓ ᓱᓇᒃᑯᑖᓂᒃ: 

 ᒥᑦᑕᕐᕕᖕᒥ ᐊᒻᒪᓗ ᐊᖅᑯᑎᓂᒃ;  
 ᑰᓕᐅᖅᓯᒪᔪᒥ ᐊᒻᒪᓗ ᐃᒪᕐᒥᑦ ᓴᖑᑎᑦᑎᓂᕐᒧ ᓴᓇᓯᒪᔪᑦ; 

o ᐅᐊᓕᓂᕐᒦᑦᑐᒥᒃ ᑰᓕᐅᖅᓯᒪᔪᒥ ᑯᕕᔾᔭᐃᒃᑯᑎᒥᒃ, 
o ᐊᕕᒃᓯᒪᔾᔪᑦ ᓴᐴᓗᑕᖅ A ᑯᕕᔾᔭᐃᒃᑯᑎ, 
o C-1 ᑰᒡᕕᒃ, ᐊᒻᒪᓗ 
o ᐅᔭᕋᒃᑕᕐᕕᐅᑉ ᑕᑕᓗᐊᕈᓂ ᑰᒡᕕᖓ. 

 ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA); 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 8 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

 ᐅᖅᓱᐊᓗᒃᓴᐅᑉ ᐅᖅᓱᐊᓗᒃ ᓱᕈᕐᓇᖅᑐᖅ ᐃᓗᐊᓃᑎᑦᑏᓐᓇᕐᕕᐊᑕ ᐃᓂᖓ (PHC);  
 ᐊᑐᕈᓐᓃᖅᑐᖅ ᐅᖅᓱᐊᓗᖃᐅᑎᓄᑦ ᑐᖅᑯᕐᕕᐅᑉ ᐃᓂᖏᑦ ᐊᒻᒪᓗ ᑭᓈᓗᖃᕐᕕᒐᓚᐃᑦ; 
 ᐅᔭᕋᖕᓂᐊᕐᕕᖕᒥ ᐅᔭᕋᖕᓂᐊᕐᕕᐅᔪᖅ; 

o ᒪᒃᐱᖓᔪᖅ ᐅᔭᕋᒃᑕᕐᕕᐅᔪᖅ ᐃᒪᖅᑯᖅᑐᓂᖓ, ᐊᒻᒪᓗ 
o ᑭᓈᓗᖃᕐᕕᒐᓚᐃᑦ. 

 ᐃᓗᑐᔪᑦ ᐊᒻᒪᓗ ᐃᒋᑕᒃᓴᓄᒃ ᐃᓂᐅᔪᑦ; 
 ᐱᖑᓕᐊᖑᓯᒪᔪᑦ ᐊᒻᒪᓗ ᐃᒋᑕᒃᓴᑦ ᐅᔭᖅᑲᑦ ᐱᖑᓕᐊᑦ; 
 ᖄᖅᑕᔫᓄᑦ ᑐᖅᑯᕐᕕᖕᒥ ᐊᒻᒪᓗ ᐊᕕᒃᑐᐃᕝᕕᒃ ᐃᒡᓗᕐᔪᐊᒥ; ᐊᒻᒪᓗ 
 ᐋᖅᑭᑦᑎᐊᖅᓯᒪᖏᑦᑐᑦ ᓇᓗᓇᐃᖅᑕᐅᓚᐅᖅᑐᑦ 2018−ᒥ 

o ᐅᖅᓱᐊᓗᒃᓴᐅᑉ ᐅᖅᓱᐊᓗᒃ ᓱᕈᕐᓇᖅᑐᖅ ᐃᓗᐊᓃᑎᑦᑏᓐᓇᕐᕕᐊᑕ ᐃᓂᖓ (PHC) ᐃᒧᔭᐅᓂᖏ 
o ᐃᔾᔪᖅ ᐃᔅᓴᒃᑕᐅᓂᖓᓂ ᐊᐅᓪᓛᕐᕕᕕᓂᐅᑉ ᐃᓂᐊᓂ 
o ᐃᒋᑕᒃᓴᐃᑦ (ᐅᐊᔭᐃᑦ, ᑕᓗᐃᑦ, ᐊᒻᒪᓗ ᐊᓯᖏᑦ ᓱᕈᐃ) 

4.1 ᓇᐃᓪᓕᒋᐊᖅᓯᒪᔪᒃᑯᑦ ᐃᓂᒋᔭᐅᔪᒥ ᐳᓚᕋᕐᓂᕐᒧ ᑕᑯᓇᒃᑕᐅᔪᓂᒃ 

ᓴᐃᓕᑎᑦᑎᓂᖅ ᐊᒻᒪᓗ ᓴᓗᒻᒪᖅᓴᖅᑕᐅᓂᖓᑕ ᖃᓄᐃᓕᐅᕈᑎᒃᓴᖏ ᐃᓂᐅᔪᒥᒃ ᐱᔭᕇᖅᓯᒪᓇᓱᒋᔭᐅᔪᑦ. ᐃᓂᐅᔪᑦ ᐃᓱᒫᓘᑕᐅᔪᓄᑦ 
ᓇᓗᓇᐃᖅᑕᐅᔪᓂ ᑕᐃᔅᓱᒪᓂᐅᓚᐅᖅᑐᒥ ᐱᓗᐊᖅᑐᒥ ᐅᖅᓱᐊᓗᐃᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᐅᕈᑎᒃᓴᓂ ᓱᕋᑦᑎᕆᓂᐅᔪᓄᑦ 
ᐱᔾᔪᑎᖃᖅᑐᒥ ᓱᓗᒻᒪᖅᓴᖅᑕᐅᓯᒪᓕᖅᑐᑦ ᐊᒻᒪᓗ ᐊᑦᑕᕐᓇᖅᑐᓂ ᓱᓇᒃᑯᑖᑦ ᓅᑕᐅᓯᒪᓕᖅᑐᑦ ᐃᓂᐅᔪᒥᒃ. ᑳᓐᑐᕌᒃᑎ ᐃᓂᐅᔪᒧᑦ 
ᐅᑎᓚᐅᖅᑐᖅ 2018 ᐊᐅᔭᖓᓂ ᐋᖅᑭᒃᓯᔭᖅᑐᖅᖢᓂ ᐃᒧᔭᐅᓯᒪᔪᖅ ᐅᖅᓱᐊᓗᒃᓴᐅᑉ ᐅᖅᓱᐊᓗᒃ ᓱᕈᕐᓇᖅᑐᖅ 
ᐃᓗᐊᓃᑎᑦᑏᓐᓇᕐᕕᐊᑕ ᐃᓂᖓ ᑕᓗᖓᓂᒃ; ᐱᔭᕇᖅᖢᒍ ᓄᓇᐅᑉ ᖄᖓᓃᑦᑐᖅ ᑐᖅᑯᕐᕕᒃ ᐅᒃᓱᐊᓗᒃᑯᕕᒃ ᐊᒻᒪᓗ ᐃᓚᐅᕈᑎᒃᓴᖅ 
ᑳᐸᓐᖃᖅᑑᑉ ᐊᑐᕈᓐᓃᖅᑎᑕᐅᖁᓪᓗᒍ; ᐊᒻᒪᓗ ᖃᓗᕋᖅᑕᐅᓪᓗᑎᒃ 11−ᖑᔪᑦ ᐃᔾᔪᐃᑦ ᓱᕈᖅᓯᒪᔪᑦ ᐅᐊᔭᐃᓪᓗ, ᑕᓗᐃᑦ ᐊᒻᒪᓗ 
ᐊᓯᖏᑦ ᓱᕈᐃᑦ ᐲᔭᖅᑕᐅᒋᓪᓗᑎᒃ ᑳᓐᑐᕌᒃᑎᕕᓂᐅᑉ ᐊᐅᓪᓛᕐᕕᐊᑕ ᐃᓂᐊᓂ ᐅᖃᐅᓯᐅᔪᕕᓂᕐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ (NIRB)−ᒃᑯᑦ 2018−ᒥ ᐃᓂᒋᔭᐅᔪᒥ ᐳᓚᕋᕐᓂᖃᖅᑎᓪᓗᒋ. 1  
 
2017−ᖑᑎᓪᓗᒍ ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA) ᐃᓪᓕᕆᔭᐅᓚᐅᖅᑐᖅ 
ᓱᕈᖅᓯᒪᔪᓂᒃ ᖃᑦᑎᒃᓯᓯᒪᔪᓂᒃ ᓄᖑᑉᐸᓪᓕᐊᖁᓇᒍ, ᑭᓯᐊᓂ, 2019 ᐃᓂᒋᔭᐅᔪᒥ ᐳᓚᕋᖅᑎᓪᓗᒋ ᑕᑯᓚᐅᖅᑐᑦ ᓄᓇᐅᑉ ᖄᖓᓂ 
ᓄᖑᑉᐸᓪᓕᐊᓂᐅᔪᓂᒃ ᐊᐅᒃᓯᒪᔪᓂᒃ ᑰᒡᕕᖕᓂ, ᐃᓗᑦᑐᖅᓯᒪᔪᓂᒃ, ᐊᒻᒪᓗ ᐊᖏᔪᒥᒃ ᑕᓯᙳᖅᓯᒪᔪᒥᒃ ᓴᐴᓗᑕᖅ A ᑐᖔᓂ. 
2017−ᖑᑎᓪᓗᒍᓱᓕ, ᓴᐴᓗᑕᖅ A ᐊᒻᒪᓗ ᐅᐊᓕᓂᕐᒦᑦᑐᒥᒃ ᑰᓕᐅᖅᓯᒪᔪᒥ ᑯᕕᔪᖃᓚᐅᖅᑐᖅ ᐃᒪᕐᓗ ᐃᓱᒪᖅᓱᖅᖢᓂ ᑯᕕᓪᓗᓂ, 
ᐃᓚᖓ ᓄᖑᑉᐸᓪᓕᐊᓂᐅᔪᖅ ᑕᑯᔭᐅᓚᐅᖅᑐᖅ ᐅᐊᓕᓂᕐᒦᑦᑐᒥᒃ ᑰᓕᐅᖅᓯᒪᔫᑉ ᓴᓂᐊᓂ. ᑖᔅᓱᒪ ᐊᕐᕌᒎᑉ ᐃᓚᖓᓂ C1 
ᓴᖑᑎᑦᑎᔾᔪᑕᐅᔪᖅ ᐅᔭᕋᒃᑕᕐᕕᐅᔪᒥ ᓴᖑᑎᑕᐅᓚᐅᖅᑐᖅ ᒪᒃᐱᖓᔪᖅ ᐅᔭᕋᒃᑕᕐᕕᐅᔪᖕᒧ ᐊᒻᒪᓗ ᐃᓗᑦᑐᖅᑎᕆᓯᒪᔪᒥ 
ᓴᖑᑎᑕᐅᓯᒪᔪᖅ ᓴᖅᑭᑎᑕᐅᓚᐅᖅᑐᖅ ᐅᔭᕋᒃᑕᕐᕕᖕᒥ ᑕᓯᕐᒥ ᑲᕋᑦ ᑕᓯᖓᓄᑦ ᑯᕕᓂᐊᖅᑐᒥᒃ ᐃᒪᐅᓪᓗ ᑰᖕᓂᕕᓂᖓᓄ 
ᐅᑎᖅᑎᑕᐅᓗᓂ. 2019 ᐃᓂᒋᔭᐅᔪᒥ ᐳᓚᕋᖅᑎᓪᓗᒋ ᓄᖑᑉᐸᓪᓕᐊᓂᐅᔪᖅ ᖃᐅᔨᒪᓇᓚᐅᖅᑐᖅ ᐊᒻᒪᓗ ᑰᒃᑐᖅ ᑰᓚᐅᖅᖢᓂ 
ᐅᔭᕋᖅᑕᕐᕕᐅᓯᒪᔪᒧᑦ C1 ᑰᒡᕕᖓᓄᑦ. ᐅᔭᕋᒃᑕᕐᕕᐅᔪᒥᒃ ᐃᒪᖅᑯᖅᑐᓂᖓ ᖁᕝᕙᓚᐅᖅᑐᖅ ᐃᓗᑐᓂᖓᑕ ᓇᑉᐸᓪᓗᐊᖓᓂ  
(1.5−ᒥ 2−ᒦᑕᔅ (m)−ᒧᑦ ᐃᔨᒃᑯᑦ ᓇᓗᓇᐃᖅᖢᒍ)2 2018 ᐊᕐᕌᒍᖓᓂ.  
 

4.2 ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᑕ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᑦ 

ᐊᕕᒃᑐᖅᓯᒪᔪᒥᑦ 4.2.1−ᒥ 4.2.10−ᒧᑦ ᑖᔅᓱᒥᖓ ᐅᓂᒃᑳᒥᒃ ᖃᐅᔨᒪᒋᐊᖅᓯᓂᕐᒧ ᐃᓚᖃᖅᑐᓂᒃ ᐃᓗᓕᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ 
ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ ᓇᓗᓇᐃᒃᑯᑕᖓᓐᓂ ᐊᑐᖅᑕᐅᔭᕆᐊᖃᖅᑐᑦ. ᑕᐃᒎᓯᓂᒃ ᐊᒻᒪᓗ 
ᖃᓄᐃᓕᖓᓂᐅᔪᓂᒃ ᐅᖃᐅᓯᖃᓚᐅᖅᑎᓪᓗᒋ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖᓂ 002 ᓇᓗᓇᐃᖅᑕᐅᔪᓐᓇᖅᑐᑦ 
ᑕᑯᓇᖕᓂᒃᑯᑦ ᓯᐅᕐ ᓴᓇᔨᖏᓐᓂ ᐱᑕᖃᖏᓐᓂᖓ ᐱᓪᓗᒍ ᔨᐅᕆᑯ ᐃᓂᐊᓂ ᐊᒻᒪᓗ ᐅᔭᕋᖕᓂᐊᕐᓂᕐᒥ ᐊᐅᓚᑦᑎᔪᖃᙱᑎᓪᓗᒍ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᓐᓄᑦ ᐱᓕᕆᐊᖑᓚᐅᖅᑐᖅ 2019 ᐃᓂᒋᔭᐅᔪᒥ ᐳᓚᕋᕐᓂᖃᖅᑎᓪᓗᒋ. 
ᐃᓂᒋᔭᐅᔪᒥ ᐳᓚᕋᕐᓂᖃᖅᑎᓪᓗᒋ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑲᒪᓂᐊᖅᑐᓂᒃ ᑎᑎᕋᕐᕕᐅᑲᑕᓚᐅᖏᑦᑐᑦ 
ᐊᕐᕌᒍᑕᒫᑦ ᖃᐅᔨᒪᒋᐊᖅᓯᓂᕕᕆᔭᖓᓂ. 

 
1 ᐃᓚᓕᐅᔾᔭᐅᓯᒪᔪᖅ I ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 2017-2018 ᐊᕐᕌᒍᑕᒫᑦ ᖃᐅᔨᓴᐃᓐᓇᕐᓂᕐᒧᑦ ᐅᓂᒃᑳᖏᑦ ᔨᐅᕆᑯ ᑕᐃᒪᓐᒥ 
ᐅᔭᕋᖕᓂᐊᕐᕕᒃ ᐱᓕᕆᐊᖑᔪᖅ (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059)  
2 ᔨᐅᕆᑯ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ – ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ ᐱᓕᕆᐊᖑᔪᖅ 2018 ᐅᓂᒃᑳᖅ  



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 9 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

4.2.1 ᓯᓚᒥ ᖃᐅᔨᒪᒋᐊᖅᓯᓂᖅ 

ᖃᓄᐃᓐᓂᐅᔪᖅ 5 ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᔪᖅ: 

ᓯᓚᒥ ᖃᐅᔨᒪᒋᐊᖅᓯᓂᒃᑯᕕᖕᒥ ᓇᑉᐸᖅᑎᕆᓂᖅ ᑕᕼᐅᕋᒃᑯᓐᓂ ᑮᓇᐅᔭᖃᖅᑎᑕᐅᓪᓗᐊᖅᑐᖅ ᐊᒻᒪᓗ ᐃᓕᔭᐅᓗᓂ, 
ᓯᓚᐅᑉ ᖃᐅᔨᒪᒋᐊᖅᓯᓂᑯᕕᒃ ᐃᓂᐅᑉ−ᖃᑎᓂᒋᔭᐊᓂ ᐱᔪᓐᓇᖁᓪᓗᒋ. ᑖᓐᓇ ᖃᐅᔨᒪᒋᐊᖅᓯᓂᑯᕕᒃ ᐊᕙᑎᓕᕆᔨᒃᑯᒃ 
ᑲᓇᑕᒥ ᐱᓕᕆᖁᔭᖏᓐᓂ ᐃᓂᖅᓯᓪᓗᐊᖅᑐᖅ ᐊᓂᕐᓂᐅᑉ ᐱᐅᓂᖓᓂᒃ ᖃᐅᔨᒪᔪᕐᔪᐊᖁᑎᖏᓐᓂ ᐊᒻᒪᓗ ᑐᕌᒐᖃᕐᓗᑎᒃ 
ᐊᖅᑯᑏᑦ ᐊᒻᒪᓗ ᖄᖅᑎᑕᐅᓃᑦ ᐳᔪᖏᓐᓂᒃ, ᐊᒻᒪᓗ ᑎᒃᑕᐅᔪᓂᒃ ᐳᔪᓂᒃ ᐱᖑᓕᐊᖑᓯᒪᔪᓂᖔᖅᑐᓂᒃ.  

2019 ᐃᓂᒋᔭᐅᔪᒥ ᐳᓚᕋᕐᓂᖃᖅᑎᓪᓗᒋ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖏᑦ ᑕᑯᓚᐅᖏᑦᑐᑦ ᐳᔪᕐᓂ 
ᑲᑕᒐᖅᐸᓪᓕᐊᔪᓄᑦ ᖃᐅᔨᒪᒋᐊᖅᓯᓂᑯᕕᖕᒥ. ᖃᐅᔨᓇᓚᐅᖅᑐᖅ ᐳᔪᐃᑦ ᑎᒃᑕᐅᓂᖏᑦ ᑕᑯᒃᓴᐅᓪᓗᑎᒃ ᐊᐳᑎᒥ ᐳᔪᕋᓛᑦ 
ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA)−ᒥᒃ ᑕᒪᐃᓐᓂ ᐃᓗᐊᓃᑎᑦᑏᓐᓇᕐᓂᕐᒧᑦ 
ᐃᒡᓗᖓᑕ ᐃᓗᐊᓃᖏᓐᓇᓚᐅᖏᓐᓂᖏᓐᓂ. ᐊᒃᓴᓗᐊᕕᓂᕐᓄᑦ ᐱᖑᓕᐊᖑᓯᒪᔪᖅ (ᐊᔾᔨᙳᐊᖅ 1) ᐊᑐᖅᑕᐅᔪᖅ ᐳᔪᕐᓗᖕᒥᑦ 
ᐴᖅᑲᐃᓂᕐᒧᑦ ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA)−ᒥᖔᖅᑐᒥᒃ. 
ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᑦ ᐳᔪᕐᓂ ᑲᑕᒐᖅᐸᓪᓕᐊᔪᓄᑦ 
ᖃᐅᔨᒪᒋᐊᖅᓯᓂᕐᒥ ᐱᖃᖏᑦᑐᑦ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) ᐸᕐᓇᐅᑎᖏᓐᓂᒃ; ᑭᓯᐊᓂ, 
ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᑦ ᐊᔾᔨᓕᐅᕈᑎᓂᒃ ᐃᓕᓯᓂᐊᖅᑐᑦ 
ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA)−ᒧᑦ ᓵᙵᔪᒥᒃ (ᐊᔾᔨᙳᐊᖅ 1) 
ᖃᖓᑦᑕᖅᑎᑕᐅᓯᒪᔪᒃᑯᑦ ᑕᑯᒃᓴᐅᔪᓐᓇᖅᑐᖃᕐᓗᓂ ᖃᐅᔨᒪᒋᐊᖅᓯᓂᕐᒧ ᐃᓂᐅᔪᒥᒃ ᒫᓐᓇᑲᐅᑎᒋ ᑕᑯᒃᓴᐅᔪᓂᒃ 
ᖃᐅᔨᒪᑦᑎᐊᕆᐊᕐᓂᕐᒥᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA) ᑕᓗᔭᐅᓂᖓ ᓴᐃᓪᓕᓇᓱᖕᓂᖓᓂ ᐃᓂᐅᔪᒥ 
ᑕᐃᒪᓐᓇ ᓴᓇᔭᐅᓯᒪᓂᖓᓂ ᒪᓕᒡᓗᓂ.  

 
ᐊᔾᔨᙳᐊᖅ 1: ᐊᔾᔨᓕᐅᕈᑎ−1 ᑕᑯᒃᓴᐅᔪᖅ ᐊᒃᓴᓗᐊᕕᓂᕐᓄᑦ ᐱᖑᓕᐊᖑᓯᒪᔪᖅ ᑲᒪᒋᔭᐅᕙᓪᓕᐊᓂᖏᓐᓄᑦ  

ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA)−ᒥ 
 

ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ ᐃᓱᒫᓘᑎᖃᐃᓐᓇᖅᑐᖅ ᓯᕗᓂᑦᑎᓐᓂ ᐳᔪᕐᒥ ᑎᒃᑕᐅᓂᐊᕐᓂᖓᓂ "ᐅᔭᖅᑲᖅ ᑎᓯᔪᓖᑦ ᓱᕈᖅᓯᒪᔪ 
ᓯᓚᒨᖅᑕᐅᒍᓂ ᐊᒻᒪᓗ ᓯᖃᓕᓂᐊᕐᓂᖓᓂ ᒥᑭᓐᓂᖅᓴᒻᒪᕆᖕᓄ ᐊᖏᓂᖃᖅᑐᓄᑦ ᓯᕿᙳᔭᖅ ᐃᖏᕐᕋᑎᓪᓗᒍ. 
ᐱᕈᖅᑎᑦᑎᒃᑲᓐᓂᕐᓂᐅᔪᓂ ᐊᒃᑐᐃᓂᖃᕈᓐᓇᖅᑐᖅ − ᓯᕗᓪᓕᖅᐹᒥ ᐃᔅᓴᒃᓯᒪᔪᒥᒃ ᐱᓯᒪᐃᓐᓇᕈᓐᓇᕐᓂᖓᑕ ᐊᔪᖏᓐᓂᖓ 
ᓱᕈᖅᓯᒪᔪᓂᒃ ᖁᕝᕙᕐᓂᖓᓂ, ᐊᒻᒪᓗ ᐊᐃᑉᐸᖓ ᐊᑦᑎᒃᓯᑎᑕᐅᓗᓂ ᐱᕈᖅᑐᕕᓃᑦ ᑕᕝᕙᓃᑦᑐᑦ ᐊᓄᕆᒧᑦ 
ᐊᒃᑐᖅᑕᐅᖏᓐᓂᖅᓴᐅᓗᑎᒃ ᐊᒻᒪᓗ ᐃᒪᖅ ᓄᖑᑉᐸᓪᓕᐊᓂᖃᕐᓗᓂ. ᓱᕈᖅᓯᒪᔪᑦ ᓄᖑᑉᐸᓪᓕᐊᔪᓐᓇᕐᒥᔪᑦ ᐃᒪᕐᒧ, ᐊᒻᒪᓗ ᐃᒪᖅ 
ᑯᕕᕝᕕᐅᔪᓂᒃ ᓴᓂᐊᓃᑦᑐᑦ ᐳᒃᑕᓛᖅᑎᓪᓗᒋ ᓄᖑᑉᐸᓪᓕᐊᓂᐅᔪᓄᑦ “ᓱᒃᑲᔪᖅ ᐊᒻᒪᓗ ᐱᕙᓪᓕᐊᔪᓐᓇᖅᖢᓂ”.3 ᑕᑯᓇᒃᑲᓐᓂᖅ 

 
3 ᐊᓯᐊᓂᙶᖅᑐᑦ ᐊᕙᑎᓕᕆᓂᕐᒧᑦ ᖃᐅᔨᒪᒋᐊᖅᓯᓂᖅ ᐃᖅᑲᓇᐃᔭᕐᕕᒃ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᐊᕐᕌᒍᑕᒫᑦ ᐅᓂᒃᑳᓕᐊᒧᑦ 2007-2008, 
ᒪᒃᐱᖅᑐᒐᖅ 10 

ᐱᑕᖃᕆᐊᖃᕐᓂᐊᖅᑐᖅ ᖃᐅᔨᒪᑦᑎᐊᕆᐊᕐᓂᕐᒥᑦ ᕿᓚᒻᒥᐅᔪᒥᒃ ᐊᒻᒪᓗ ᓯᕗᓂᑐᖃᑦᑎᓐᓂᒃ ᐱᓕᕆᑦᑎᐊᕐᓂᖏᓐᓂ ᑎᓯᔪᓖᑦ 
ᑕᓗᔭᐅᓇᓱᒃᑎᓪᓗᒋ (ᐊᔾᔨᙳᐊᖅ 2). 

 
ᐊᔾᔨᙳᐊᖅ 2: ᑎᓯᔪᓖᑦ ᑕᓗᔭᐅᓂᖓ ᐃᕐᕈᖅᑐᐃᕝᕕᒃ ᑲᒪᒋᔭᐅᕙᓪᓕᐊᓂᖏᓐᓄ ᐅᔭᖅᑲᖅ  

ᑎᓯᔪᓖᑦ ᓱᕈᖅᓯᒪᔪᓄᑦ ᑐᖅᑯᕐᕕᖓᑕ ᐃᓂᐊ (PKSA) 

4.2.2 ᓂᐱᖅᑯᖅᑐᓂᖓ ᖃᐅᔨᒪᒋᐊᖅᓯᓂᖅ ᐊᒻᒪᓗ ᓱᕋᒃᑕᐅᑦᑕᐃᓕᓂᖏᓐᓂ 

ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 8 ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᔪᖅ: 

ᓂᐱᖅᑯᖅᑐᓂᖓ ᐊᑦᑎᒃᓯᑎᑕᐅᓇᓱᒡᓗᓂ, ᑕᕼᐅᕋ ᓴᓇᔭᐅᓯᒪᔪᓄᑦ ᐊᑐᖅᑕᐅᖃᑦᑕᖅᑐᓂᒃ ᐊᑐᕐᓂᐊᖅᑐᑦ ᐱᐅᓂᖅᐹᓂᒃ 
ᐱᓕᕆᔾᔪᓯᓂᒃ ᐃᓄᐃᑦ ᐊᒻᒪᓗ ᐆᒪᔪᑦ ᓴᐳᑎᓇᓱᒡᓗᒋᑦ ᐅᔭᕋᖕᓂᐊᕐᕕᐅᑦ ᖃᓄᐃᓕᐅᕐᓂᕆᔭᖓᑕ ᓂᐱᖅᑯᖅᑐᓂᖓᓂ, 
ᐃᓚᖃᖅᖢᑎᒃ ᓄᓇᓯᐅᑎᓂᒃ ᐊᒻᒪᓗ ᖃᖓᑕᓲᓂᒃ. ᑭᖑᓪᓕᖅᐹᒥᑦ ᓂᐱᖅᑯᖅᑐᓂᖓ ᐊᑦᑎᒃᓯᑎᓐᓇᓱᒡᓗᒍ ᐸᕐᓇᐅᑎ 
ᑎᑎᕋᖅᑕᐅᔭᕆᐊᖃᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᖃᐅᔨᒪᒋᐊᖅᓯᓂᕐᒧᑦ ᐃᖅᑲᓇᐃᔭᕐᕕᖏᓐᓂ. 
ᓴᓇᔭᐅᓯᒪᔪᓄᑦ ᐱᓕᕆᖁᔭᐅᓯᒪᔪᓂᒃ ᐊᑦᑎᒃᑐᓄ ᖃᖓᑕᔪᓄᑦ ᒪᓕᒃᑕᐅᓪᓗᐊᖅᑐᖅ. 

ᐃᓂᐅᔪᖅ ᐊᐅᓚᖏᓐᓂᖓᓂ, ᓂᐱᖅᑯᖅᑐᔪᓂᒃ ᑐᓴᖅᑐᖃᖅᓯᒪᖏᑦᑐᖅ ᖃᐅᔨᒪᒋᐊᖅᓯᓂᐅᔪᒥᒃ ᐅᕝᕙᓘᓐᓃᑦ ᓱᕋᒃᑕᐅᑦᑕᐃᓕᓂᕐᓂ 
ᖃᓄᐃᓕᐅᕈᑎᒃᓴᓂᒃ ᐱᓕᕆᐊᖑᔪᓂᒃ ᐅᔭᕋᖕᓂᐊᕐᓂᕐᒧ−ᑐᕌᖓᔪᓂᒃ ᖃᓄᐃᓕᐅᕈᑎᒃᓴᓂᒃ ᐃᓚᖃᖅᑐᓂᒃ. ᐊᒃᑐᐃᔪᓐᓇᖅᑐᑦ 
ᓂᐱᖅᑯᖅᑐᓂᕐᒧ ᓱᕐᕋᒃᑕᐅᔪᓂᒃ ᐃᓂᐅᔪᒥᒃ ᐊᑦᑎᒃᑑᔪᖅ, ᐊᒻᒪᓗ ᓯᕗᓂᑦᑎᓐᓂ ᖃᖓᑕᓲᒃᑯᑦ ᖃᖓᑕᔪᖃᓪᓗᐊᑕᕐᓂᐊᖅᑐᖅ 
ᐃᓂᐅᔪᒧᑦ ᖃᐅᔨᒪᒋᐊᖅᓯᓂᖃᖅᑎᓪᓗᒋ. ᐅᓯᑲᖅᑕᐅᑏᑦ ᐅᕿᖏᑦᑐᑦ ᐃᓂᐅᔪᒥᒃ ᐲᖅᑕᐅᓯᒪᓕᖅᑐᑦ ᐊᒻᒪᓗ ᖃᔅᓰᓐᓇᐃᑦ ᓄᓇᓯᐅᑏᑦ 
ᐊᒥᐊᒃᑯᔪᑦ (ᐊᔾᔨᙳᐊᖅ 3).  
 

 
ᐊᔾᔨᙳᐊᖅ 3: ᐃᒃᓯᓐᓇᖅᑕᐅᓯᒪᔪᖅ ᐅᕿᑦᑐᖅ ᓄᓇᓯᐅᑎ (2018) 

4.2.3 ᐆᒪᔪᓂᒃ ᖃᐅᔨᒪᒋᐊᖅᓯᓂᖅ ᐊᒻᒪᓗ ᓱᕋᒃᑕᐅᑦᑕᐃᓕᓂᖏᓐᓂ 

ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 3 ᐊᒻᒪᓗ 9−ᒥ 18−ᒧ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002 
ᓈᓗᓇᐃᖅᓯᔪᖅ ᐊᐅᓚᓂᕐᒧ ᐊᒻᒪᓗ ᖃᐅᔨᒪᒋᐊᖅᓯᓂᐅᔪᒧᑦ ᒪᓕᒃᑕᐅᔭᕆᐊᖃᖅᑐᑦ ᐆᒪᔪᓄᑦ ᐊᒻᒪᓗ ᑎᖕᒥᐊᓄᑦ ᐱᔾᔪᑎᖃᖅᑐᓂᒃ. 
ᐆᒪᔪᓂᒃ ᖃᐅᔨᒪᒋᐊᖅᓯᓂᕐᒥ ᐱᓕᕆᔪᖃᓚᐅᖏᑦᑐᖅ ᐃᓂᐅᔪᒥᒃ ᐊᒻᒪᓗ ᑕᑯᔪᓐᓇᖅᓯᒪᓪᓗᑎᒃ ᓴᓇᔩᑦ ᐃᓂᐅᔪᒦᑎᓪᓗᒋ ᑭᓯᐊᓂ. 
ᐆᒪᔪᓂᒃ, ᑎᖕᒥᐊᑦ ᐆᒪᔫᖃᑎᒌᒃ ᑎᑭᖃᑦᑕᖅᑐᑦ ᓴᓂᐊᒍ, ᑕᑯᔪᖃᓚᐅᖏᑦᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ 
ᓴᓇᔨᖏᓐᓂ ᐃᓂᒋᔭᐅᔪᒥ ᐳᓚᕋᕐᓂᖃᖅᑎᓪᓗᒋ. ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 
(CIRNAC)−ᒃᑯᑦ ᐅᓂᒃᑳᓚᐅᖅᑐᑦ ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂ ᐆᒪᔪᓂᒃ ᑕᑯᔪᖃᓚᐅᖏᓐᓂᖓᓂ ᑳᓐᑐᕌᒃᑎᓂᒃ 2018 ᐊᐅᔭᖓᓂ.4 
 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᓚᐅᖏᑦᑐᑦ ᐆᒪᔪᓄᑦ−ᐃᓚᖃᖅᑐᓂᒃ ᖃᐅᔨᒪᒋᐊᖅᓯᓂᕐᒧ ᖃᐅᔨᓴᖅᑕᐅᓂᑯᓂᑦ 
ᓯᐅᕐᑯᓐᓂ 2018-2019 ᐆᓂᒃᑳᕐᓂᐅᑉ ᐱᕕᒃᓴᖓᓂ.  
 
ᖃᓄᐃᓐᓂᐅᔪᖅ 13 ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᔪᖅ: 

ᑕᕼᐅᕋ ᑐᓂᓯᔭᕆᐊᖃᖅᑐᖅ ᐸᕐᓇᐅᑎᓂᒃ ᒪᓕᒐᐅᔪᓂᒃ ᐱᔪᓐᓇᕐᓂᖃᖅᑐᓂᒃ ᐃᓚᖃᖅᖢᑎᒃ ᐋᖅᑭᒃᓱᖅᓯᒪᔪᑦ 
ᖃᐅᔨᒪᑦᑎᐊᕆᐊᕐᓂᕐᒥᑦ ᑐᒃᑐᐃᑦ ᐋᓐᓂᖅᑕᐅᖏᓐᓂᖏᓐᓂ, ᐊᔪᓕᖅᑎᑕᐅᖏᓐᓂᖏᓐᓂ, ᐅᕝᕙᓘᓐᓃᑦ 
ᑲᐸᑎᑕᐅᖏᓐᓂᖏᓐᓂ ᐱᓕᕆᐊᖑᔪᒧᑦ ᖃᓄᐃᓕᐅᕐᓂᐅᔪᓂᒃ. ᑕᕼᐅᕋ ᐱᓕᕆᔭᕆᐊᖃᖅᑐᑦ ᖃᐅᔨᒪᑦᑎᐊᕆᐊᕐᓂᕐᒥᑦ 
ᑐᒃᑐᐃᑦ ᐅᔭᕋᒃᓯᐅᖅᑕᐅᓯᒪᔪᒥᒃ ᑲᑕᖏᒃᑲᓗᐊᕐᒪᖔᑦ, ᐅᕝᕙᓘᓐᓃᑦ ᐊᖅᑯᑎᓂᒃ ᖁᐊᐃᖁᓇᒋ; ᑖᓐᓇ ᐃᓚᖃᖅᖢᓂ 
ᐊᑐᕆᐊᖃᖅᑐᒥᒃ ᑕᕼᐅᕋ ᐊᑐᕐᓗᑎᒃ ᐱᔪᓐᓇᕐᓂᓕᒫᖓᓂ ᐱᕐᕈᓗᖁᓇᒋ ᐆᒪᔪᓂᒃ ᐃᓚᖃᖅᑐᓂᒃ ᐱᓱᒡᕕᓕᐅᕐᓗᑎᒃ 
ᐊᒻᒪᓗ ᐃᑳᕐᕕᓕᐅᕐᓗᑎᒃ ᐊᒻᒪᓗ ᓇᑉᐸᖅᑎᕆᓂᕐᒥ ᑭᓈᓗᖃᕐᕕᐅᔪᓂᒃ ᐅᕝᕙᓘᓐᓃᑦ ᑕᓗᓂᒃ ᑐᒃᑐᐃᑦ ᐃᓱᒪᖅᓱᕐᓗᒋ 
ᐊᐅᓚᖁᓪᓗᒋ.  

 
ᐃᓂᐅᔪᑦ ᐃᓕᖅᑯᓯᖏᑦ ᐊᓯᔾᔨᖅᑕᐅᒃᐸᑕ ᓄᓇᖓᓂᒃ ᐃᖏᕐᕋᓂᖅ ᐊᓯᔾᔨᖅᑕᐅᔪᓐᓇᖅᑐᖅ ᐃᓂᐅᔪᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ (NIRB)−ᒃᑯᑦ ᓴᓇᖓ ᓇᓗᓇᐃᖅᓯᓚᐅᖏᑦᑐᖅ ᐊᔪᕈᑕᐅᔪᓐᓇᖅᑐᓂᒃ ᐃᖏᕐᕋᓂᕐᒧ ᐃᓂᐅᔪᒧᑦ ᐊᖅᑯᑎᓕᕆᓂᕐᒧᑦ 
ᐅᔭᕋᒃᑕᕐᕕᐅᓯᒪᔫᑉ ᐊᓯᐊᓂ. ᑭᓈᓗᖃᕐᕕᒃ ᐅᔭᕋᒃᑕᕐᕕᐅᓯᒪᔫᑉ ᐊᕙᓗᐊᓂ ᐋᖅᑭᑦᑎᐊᖅᓯᒪᓚᐅᖅᑐᖅ ᑭᓯᐊᓂ ᐃᓂᐅᔪᓂᒃ ᐃᒪᕐᒧ 
ᑲᒪᓂᕐᒧ ᐃᓕᖅᑯᓯᖏᓐᓂ ᓴᖑᕙᓪᓕᐊᓚᐅᖅᑐᑦ ᓴᐃᓕᑎᑦᑎᓂᕐᒧ ᖃᓄᐃᓕᐅᕈᑎᒃᓴᓕᕆᑎᓪᓗᒋ (ᐊᔾᔨᙳᐊᖅ 4).  
 
ᑭᓈᓗᖃᕐᕕᐅᑉ ᐃᓂᖓ ᖁᑦᑎᒻᒪᕆᓚᐅᖏᑦᑐᖅ ᐅᕝᕙᓘᓐᓃᑦ ᐃᔾᔪᓗᐊᖏᖦᖢᓂ ᐊᒻᒪᓗ ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ 
ᐃᓱᒫᓘᑎᖃᓚᐅᖅᖢᓂ ᑐᒃᑐᓂᒃ ᕿᒫᑎᑦᑎᔾᔪᑎᖃᖏᓐᓂᖏᓐᓂ ᓲᕐᓗ ᐃᓄᒃᓱᖕᓂ ᑐᒃᑐᐃᑦ ᓴᖑᖁᓪᓗᒋ ᐅᔭᕋᖕᓂᐊᕐᕕᐅᑉ 
ᐃᓂᒋᔭᖓᓂᑦ ᐅᕝᕙᓘᓐᓃᑦ ᐅᔭᕋᖕᓂᐊᕐᕕᐅᑉ ᐃᓂᐊᓂᑐᐃᓐᓇᖅ. 
 

 

 
4 ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 325374 

2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 12 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

ᐊᔾᔨᙳᐊᖅ 4: ᑭᓈᓗᖃᕐᕕᐅᑉ ᒪᒃᐱᖓᔪᖅ ᐅᔭᕋᒃᑕᕐᕕᐅᔪᖅ ᐊᕙᓗᐊᓂ 

ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 14 ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᔪᖅ: 

ᑕᕼᐅᕋ ᑲᒪᑦᑎᐊᕐᓂᐊᖅᑐᖅ ᐃᕙᔪᑦ ᐃᓂᐅᔪᒥᒃ ᐆᒪᔫᖃᑎᒌᓕᒫᓂᑦ ᐱᓕᕆᐊᖑᔫᑉ ᐃᓂᐊᓂ ᓱᖁᓯᖅᑕᐃᓕᖁᓪᓗᒋ. 
ᐃᓂᐅᔪᑦ 500 ᒦᑕᔅ ᐱᓕᕆᐊᖑᔫᑉ ᐃᓂᐊᓂ ᓇᓗᓇᐃᖅᑕᐅᓪᓗᐊᕐᒥᔪᑦ, ᑎᑎᖅᑕᐅᓗᑎᒃ, ᐊᒻᒪᓗ ᐅᓂᒃᑳᕆᔭᐅᓗᑎᒃ 
ᑕᕼᐅᕋᒃᑯᓐᓄ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᖃᐅᔨᒪᒋᐊᖅᓯᓂᖏᑕ ᐃᖅᑲᓇᐃᔭᖅᑎᖓᓄᑦ. 

ᐃᓂᒋᔭᐅᔪᒥ ᐳᓚᕋᕐᓂᖃᖅᑎᓪᓗᒋ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᓴᓇᔨᖓ ᑎᖕᒥᐊᓂᒃ ᑕᑯᓚᐅᖏᑦᑐᖅ 
ᐅᕝᕙᓘᓐᓃᑦ ᐃᕙᕝᕕᖕᓂ. ᑎᖕᒥᐊᖅᑕᖃᓚᐅᖏᑦᑐᖅ ᐅᕝᕙᓘᓐᓃᑦ ᐃᕙᕝᕕᒃᑕᖃᖏᖦᖢᓂ ᐅᕝᕙᓘᓐᓃᑦ 
ᐅᓂᒃᑳᓕᐅᖅᑐᖃᓚᐅᖏᖦᖢᓂ 2018−ᒥ ᐅᔭᕋᒃᑕᕐᕕᐅᓯᒪᔫᑉ ᐊᕙᓗᖏᓐᓂ ᐅᕝᕙᓘᓐᓃᑦ ᐊᓯᖏᓐᓂ ᐱᓕᕆᐊᖑᔪᓄᑦ ᐃᓂᐅᔪᓂᒃ. 

4.2.4 ᖄᖅᑎᑦᑎᓂᕐᒧ ᖃᓄᐃᓕᐅᕈᑎᒃᓴᑦ ᐊᒻᒪᓗ ᐊᒃᑐᖅᑕᐅᓂᖏᑦ ᓱᕋᒃᑕᐅᑦᑕᐃᓕᓂᕐᓂ 

ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 9 ᐊᒻᒪᓗ 26−ᒥ 18−ᒧ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002 
ᓈᓗᓇᐃᖅᓯᔪᖅ ᖄᖅᑎᑎᕆᓂᕐᒧ ᖃᓄᐃᓕᐅᕈᑎᒃᓴᓂᒃ ᐊᒻᒪᓗ ᐊᑐᕐᓂᕐᒥ ᐊᒻᒪᓗ ᑐᖅᑯᐃᓂᕐᒥ ᖄᖅᑕᔫᓂᒃ ᐃᓂᐅᔪᒥᒃ.  
 
ᑕᐃᒎᓯᒥᒃ ᐊᒻᒪᓗ ᖃᓄᐃᓐᓂᐅᔪᖅ 27 ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᔪᖅ: 

ᖄᖅᑎᑦᑎᔾᔪᑎᐅᑉ ᐃᓗᓕᓕᒫᖏᑦ (ᖃᖅᑕᔫᑦ, ᐊᒨᓂᔭᒻ ᐅᙱᓯᐅᑎ, ᐅᕝᕙᓘᓐᓃᑦ ᐊᓯᖏᑦ ᐃᓗᓕᐅᔪᑦ), ᐊᒻᒪᓗ 
ᓱᒃᑲᓕᑎᑦᑎᔾᔪᑏᑦ ᐅᖅᓱᐊᓘᑉ ᓴᓂᐊᓂ, ᑐᖅᑯᖅᑕᐅᔭᕆᐊᖃᖅᑐᑦ ᐅᓕᒃᓯᒪᔪᒥᒃ ᐊᒻᒪᓗ ᐊᕕᒃᓯᒪᔪᒥᒃ ᐃᒡᓗᖁᑎᓂᒃ, 
ᑎᑎᕋᖅᓯᒪᑦᑎᐊᕐᓗᑎᒃ ᐅᓗᕆᐊᓇᖅᑑᓂᖏᓐᓂ. ᖄᖅᑕᔫᒧᑦ ᓱᓇᒃᑯᑖ ᐃᒡᓗᖁᑎᐅᔪᑦ ᓴᐳᑎᔭᐅᔭᕆᐊᖃᖅᑐᑦ 
ᓴᓇᔭᐅᓯᒪᔪᓄᑦ ᓈᒻᒪᒋᔭᐅᔪᓂᒃ. ᐊᒨᓂᔭᒻ ᐅᙱᓯᐅᑎ ᑯᕕᓯᒪᔪᖅ ᓴᓗᒻᒪᖅᓴᖅᑕᐅᑲᐅᑎᒋᔭᕆᐊᓕᒃ. 

ᐅᔭᕋᖕᓂᐊᕐᓂᕐᒧ−ᐃᓚᒋᔭᐅᔪᑦ ᖄᖅᑎᑦᑎᓂᕐᒧ ᖃᓄᐃᓕᐅᕈᑎᒃᓴᐃᑦ ᒫᓐᓇᐅᔪᒥᒃ ᐱᓕᕆᐊᖑᖏᑦᑐᑦ ᐃᓂᐅᔪᒥᒃ. 2019 ᐃᓂᒋᔭᐅᔪᒥ 
ᐳᓚᕋᕐᓂᖃᖅᑎᓪᓗᒋ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᓴᓇᔨ ᐅᐸᒃᓯᔪᓐᓇᓚᐅᖅᑐᖅ, ᐊᕕᒃᑐᐃᕝᕕᒃ ᐃᒡᓗᕐᔪᐊᒥ 
(ᐊᔾᔨᙳᐊᖅ 5) ᐊᒻᒪᓗ ᖄᖅᑎᑦᑎᔾᔪᑎᖓ (ᐊᔾᔨᙳᐊᖅ 6) ᐃᓄᖕᓄᑦ ᓇᖕᒥᓂᕆᔭᐅᔪᓄᑦ ᓄᓇᓂ ᐃᓂᖃᖅᖢᑎᒃ, ᐊᒻᒪᓗ ᐃᓂᐅᔪᖅ 
ᖄᖅᑕᔫᓄᑦ ᓱᓇᒃᑯᑖᓂᒃ ᐱᑕᖃᓚᐅᖏᖦᖢᓂ. 

 
ᐊᔾᔨᙳᐊᖅ 5: ᐅᖅᓱᐊᓗᖃᐅᑎᒃᑯᕕᒃ ᐊᕕᒃᑐᐃᕝᕕᒃ ᐃᒡᓗᕐᔪᐊᒥ 

2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 13 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

 
ᐊᔾᔨᙳᐊᖅ 6: ᖄᖅᑎᑦᑎᔾᔪᑎᓄᑦ ᑐᖅᑯᕐᕕᒃ 

4.2.5 ᐅᑭᐅᒃᑯᑦ/ᖃᑯᑎᒃᑯᑦ ᐊᖅᑯᑏᑦ 

ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 32 ᐊᒻᒪᓗ 33 ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002 ᓈᓗᓇᐃᖅᓯᔪᖅ 
ᐱᓕᕆᔭᕆᐊᖃᖅᑐᓂᒃ ᐅᑭᐅᒃᑯᑦ ᐊᖅᑯᑎᓂᒃ ᐃᓚᖃᖅᑐᓂᒃ ᐊᒻᒪᓗ ᓱᓇᒃᑯᑖᓂᒃ ᓄᒃᑎᖅᑎᕆᓂᕐᒧ ᐅᑭᐅᒃᑯᑦ ᐅᕝᕙᓘᓐᓃᑦ 
ᐊᓯᖏᓐᓄᑦ ᐊᖅᑯᑕᐅᔪᓂᒃ. ᓯᐅᕐ ᑭᖑᓪᓕᖅᐹᒥ ᓇᓗᓇᐃᖅᓯᓚᐅᖅᑐᖅ ᐸᕐᓇᒃᓯᒪᖏᓐᓂᖓᓂ ᓇᑉᐸᖅᓯᓗᓂ ᐅᑭᐅᖅᓯᐅᑎᒥ 
ᐅᕝᕙᓘᓐᓃᑦ ᓂᓚᖕᒥ ᐊᖅᑯᓯᐅᕐᓗᓂ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑲᒪᓂᐊᖅᑐᓂᒃ ᐱᓯᒪᖏᑦᑐᖅ 
ᐸᕐᓇᐅᑎᓂᒃ ᑕᐃᒪᐃᑦᑐᓂ ᖃᓄᐃᓕᐅᕐᕈᑎᒃᓴᒥᒃ. ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 
(CIRNAC) ᑐᒃᓯᖅᑐᓚᐅᖅᓯᒪᔫᒐᓗᐊᖅ ᐱᖁᑎᓂᒃ ᐊᒻᒪᓗ ᓱᓇᒃᑯᑖᓂᒃ ᐃᖏᕐᕋᓯᑎᑦᑎᓗᓂ ᐊᒻᒪᓗ ᐃᖏᕐᕋᔪᓐᓃᖅᑎᑦᑎᓗᓂ 
ᐃᓂᐅᔪᒥᒃ ᓴᐃᓕᑎᑦᑎᓂᕐᒧ ᖃᓄᐃᓕᐅᕈᑎᒃᓴᓂᒃ ᑲᑐᑎᔪᓂᒃ ᓇᖕᒥᓂᖃᖅᑎᐅᔪᓂᒃ ᐅᑭᐅᒥ ᐊᖅᑯᑎ ᑕᒃᖠᒋᐊᕐᓗᒍ ᐃᑦᑳᑎᒥ 
ᔨᐅᕆᑯᒧᑦ, ᑭᓯᐊᓂ, ᐊᖅᑯᑎ ᓇᑉᐸᖅᑎᒐᐅᓚᐅᖏᑦᑐᖅ ᑕᐃᒪᐃᓕᐅᕐᓂᐊᖅᑐᒧᑦ ᑳᓐᑐᕌᒃᑎᑦᑎᓂᖅ ᐱᔾᔪᑎᒋᓪᓗᒍ ᐊᒻᒪᓗ ᓱᓇᒃᑯᑖᑦ 
ᐲᔭᖅᑕᐅᓚᐅᕐᓂᖏᓐᓄ ᐊᔾᔨᒌᖏᑦᑐᓂᒃ ᖃᖓᑕᓲᓄᒃ. ᔨᐅᕆᑯ ᐅᔭᕋᖕᓂᐊᕐᕕᒃ ᐊᐅᓚᖏᓐᓂᖓᓂ ᐊᒻᒪᓗ ᑲᒪᓂᐊᖅᑐᑦ ᒫᓐᓇᐅᔪᖅ 
ᐃᓂᐅᔪᒥ ᐅᐸᒃᓯᓯᒪᖏᓐᓇᒥ, ᓱᓇᒃᑯᑖᑦ ᓄᒃᑕᖅᑕᐅᓚᐅᖏᑦᑐᑦ ᐅᑭᐅᖅᓯᐅᑎᒥ ᐊᖅᑯᑎᒥᒃ ᓴᖅᑭᑦᑎᔪᖃᕐᓂᐊᕋᓱᒋᖕᒪᑕ.  

4.2.6 ᐅᖅᓱᐊᓗᖕᓂᑦ ᑐᖅᑯᐃᓂᖅ 

ᑕᐃᒎᓯᒥᒃ ᐊᒻᒪᓗ ᖃᓄᐃᓐᓂᐅᔪᖅ 34 ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᔪᖅ: 

ᐅᖅᓱᐊᓗᖕᒧ ᑐᖅᑯᕐᕕᐅᑉ ᐃᓂᓕᒫᖏ ᑭᓈᓗᖃᕐᕕᓕᖅᓯᒪᓂᐊᖅᑐᑦ ᐊᒻᒪᓗ ᒪᓕᒐᐅᔪᓂᒃ ᒪᓕᒋᐊᓕᖕᓂ ᐃᓂᖅᓯᓂᐊᖅᑐᖅ. 

ᓴᐃᓕᑎᑦᑎᓂ ᖃᓄᐃᓕᐅᕈᑎᒃᓴᐃᑦ ᐃᓚᒋᓪᓗᒋ ᐱᓕᕆᔭᐅᔪᑦ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ 
ᑲᓇᑕᒥ (CIRNAC)−ᒃᑯᓐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16UN058, ᑳᓐᑐᕌᒃᑏᑦ ᐃᓂᐅᔪᒥᒃ 
ᐱᓕᕆᕐᔪᐊᓚᐅᖅᑐᑦ ᐅᖅᓱᐊᓗᖕᓂᑦ ᑐᖅᑯᐃᕕᐅᑉ ᐃᓂᖏᓐᓂ. ᐅᖅᓱᐊᓗᖃᐅᑎᒃᑯᕕ ᐃᓗᓕᖓ I ᐊᒻᒪᓗ ᐃᓗᓕᖓ II 
ᐅᖅᓱᐊᓗᖃᕐᕕᖕᒥ ᐲᔭᖅᑕᐅᓯᒪᔪᑦ, ᓴᓗᒻᒪᖅᓴᖅᑕᐅᓪᓗᑎᒃ, ᐲᖅᑕᐅᓯᒪᓪᓗᑎᒃ, ᐊᒻᒪᓗ ᑐᖅᑯᖅᑕᐅᓯᒪᓪᓗᑎᒃ ᐃᓂᐅᔪᒥᒃ (ᐊᔾᔨᙳᐊᑦ 
7 ᐊᒻᒪᓗ ᐊᔾᔨᙳᐊᖅ 8).  

ᐊᔾᔨᙳᐊᑦ 7: ᐃᓗᓕᖓ II ᓴᓗᒻᒪᖅᓴᖅᑕᐅᓯᒪᔪᑦ ᐅᖅᓱᐊᓗᖃᕐᕕᑦ ᐊᒻᒪᓗ ᐃᓗᑐᔪᑦ 

 

 
ᐊᔾᔨᙳᐊᖅ 8: ᐃᓗᓕᖓ II ᓴᓗᒻᒪᖅᓴᖅᑕᐅᓯᒪᔪᑦ ᐅᖅᓱᐊᓗᖃᕐᕕᑦ 

 
ᑭᓈᓗᖃᕐᕕᓕᒫᐸᓗᐃᑦ ᑯᕕᑎᑕᐅᓚᐅᖅᑐᑦ ᐃᒪᖅ ᐊᐅᒃᐸᓪᓕᐊᓂᖓ ᑲᑎᖁᓇᒍ (ᐊᔾᔨᙳᐊᖅ 9).  
 

 
ᐊᔾᔨᙳᐊᖅ 9: ᐃᓗᓕᖓ II ᐅᖅᓱᐊᓗᖃᕐᕕᑦ ᑭᓈᓗᖃᕐᕕᐊᒍ ᑯᕕᓯᒪᓪᓗᑎᒃ 

 
ᐅᖅᓱᐊᓗᓕᒫᑦ ᐊᒥᐊᒃᑯᔪᑦ ᐃᓂᐅᔪᒥᒃ ᐲᔭᖅᑕᐅᓯᒪᔪᑦ ᐊᒻᒪᓗ ᐃᑭᑕᐅᓯᒪᓪᓗᑎᒃ ᐃᓂᐅᔪᒥᒃ ᐃᑭᑦᑎᕕᖕᒥ ᐊᑐᖅᖢᑎᒃ, ᑭᓯᐊᓂ 
ᖃᔅᓯᒐᓚᐃᑦ ᐃᑭᑕᐅᖏᖦᖢᑎᒃ ᑐᖅᑯᖅᑕᐅᖕᒪᑕ ᓄᓇᓯᐅᑎᓄᑦ ᓴᓇᕝᕕᖕᒥ ᐃᒡᓗᒥ ᐊᑐᖅᑕᐅᔪᒃᓴᐅᓪᓗᑎᒃ 
ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᑦ ᐃᓂᐅᔪᒦᓕᖅᐸᑕ. ᖃᑦᑕᓕᒫᑦ 
ᐃᒪᐃᖅᓯᒪᔪᑦ, ᓴᓗᒻᒪᖅᓴᖅᓯᒪᓪᓗᑎᒃ, ᐊᒻᒪᓗ ᖁᓕᕇᓕᖅᑎᑕᐅᓯᒪᓪᓗᑎᒃ (ᐊᔾᔨᙳᐊᖅ 10).  

ᐊᔾᔨᙳᐊᖅ 10: ᓴᓗᒻᒪᖅᓴᖅᓯᒪᔪᑦ ᐅᖅᓱᐊᓗᖕᓄ ᖃᑦᑕᐃᑦ 

 
ᓱᕈᖅᑎᓯᒪᔪᑦ ᐃᔾᔪᐃᑦ, ᓇᓗᓇᐃᖅᑕᐅᓯᒪᔪᑦ ᑭᖑᓂᑦᑎᓐᓂ ᐊᒻᒪᓗ ᑲᔪᓯᔪᓂᒃ ᖃᐅᔨᓴᕐᓂᐅᔪᓂᒃ ᖃᔅᓯᒐᓚᖕᓂ ᐃᓂᐅᔪᓂᒃ, 
ᓄᐊᑕᐅᓯᒪᓪᓗᑎᒃ, ᑕᓗᔭᐅᓯᒪᓪᓗᑎᒃ ᖄᒃᓴᒥᒃ, ᐊᒻᒪᓗ ᐴᖅᓯᒪᓪᓗᑎᒃ ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓕᖕᓂ 
ᓯᕗᓂᑐᖃᑦᑎᓐᓄ ᑐᖅᑯᖅᓯᒪᖁᓪᓗᒋ. 2018 ᐊᐅᔭᖓᓂ ᑳᓐᑐᕌᒃᑎ ᐱᔭᒃᓴᒥᓂ ᐱᔭᕇᖅᓯᓚᐅᖅᑐᖅ ᐋᖅᑭᒃᓯᓪᓗᓂ ᐃᒧᓯᒪᔪᒥᒃ 
ᖄᒃᓴᐅᒃ ᖁᓪᓕᐊᓃᑦᑐᒥ. 

4.2.7 ᐃᒪᐅᑉ ᐱᐅᓂᖓ ᐊᒻᒪᓗ ᐃᒪᕐᒥᐅᑕᓂᒃ ᖃᐅᔨᒪᒋᐊᖅᓯᓂᖅ 

ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 6, 29, ᐊᒻᒪᓗ 30 ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002 ᑲᒪᓂᐊᖅᑐᑦ 
ᐱᓕᕆᔭᕆᐊᖃᖅᑐᑦ ᐋᖅᑭᒃᓯᓗᓂ ᐊᒻᒪᓗ ᐃᓚᐅᑎᑦᑎᓗᓂ ᐃᒪᐅᑉ ᐱᐅᓂᖓᓂ ᖃᐅᔨᒪᒋᐊᖅᓯᓂᕐᒧ ᐱᓕᕆᐊᖑᔪᒥᒃ. ᑕᐃᒎᓯᒥᒃ 
ᐊᒻᒪᓗ ᖃᓄᐃᓐᓂᐅᔪᖅ 6 ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᔪᖅ: 

ᑕᕼᐅᕋ ᐱᙳᖅᑎᑦᑎᓂᐊᖅᑐᑦ ᐃᓂᐅᔪᒧᑦ−ᑐᕌᖓᔪᒥᒃ ᐆᒪᔪᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᑐᙵᕕᖃᖅᖢᓂ 
ᖃᐅᔨᒪᒋᐊᖅᓯᓂᖅ ᐱᓕᕆᐊᖑᔪᒥᒃ, ᑮᓇᐅᔭᖃᖅᑎᓐᓂᐊᖅᖢᓂᐅᒡᓗ. ᑕᕼᐅᕋ ᐃᓂᖅᓯᓂᐊᕐᒥᔪᖅ ᐱᓕᕆᐊᒃᓴᐅᔪᒧᑦ 
ᒪᓕᒐᓕᐅᖅᑎᓄᑦ ᐃᓚᖃᖅᖢᑎ ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓂᒃ 
ᐅᖃᐅᔾᔪᖅᑕᐅᔪᒥᒃ ᓈᓚᖕᓂᐊᖅᖢᑎᒃ ᐃᓂᐅᔪᒥᒃ ᓂᕈᐊᖅᓯᓂᕐᒥ ᐆᒪᔪᐃᑦ ᖃᓄᐃᙱᑦᑎᐊᕐᓂᖏᓐᓄᑦ ᐃᒪᐅᑉ ᐱᐅᓂᖓᓂ 
ᖃᐅᔨᒪᒋᐊᖅᓯᓂᕐᒧ ᐱᓕᕆᐊᖑᔪᒥᒃ. 

ᑕᑯᔭᐅᓚᐅᕐᓂᖓ ᐱᓪᓗᒍ ᑭᖑᓪᓕᖅᐹᒥ ᐳᓚᕋᑦᑎᓪᓗᒋ, ᐃᒪᖅ ᒪᒃᐱᖓᔪᖅ ᐅᔭᕋᒃᑕᕐᕕᐅᔪᒥᒃ ᖁᕝᕙᖅᐸᓪᓕᐊᖏᓐᓇᖅᑐᖅ ᐊᕐᕌᒍᑕᒫ 
(ᐊᔾᔨᙳᐊᖅ 11). ᐅᔭᕋᒃᑕᕐᕕᐅᔪᒥᒃ ᐃᒪᖅᑯᖅᑐᓂᖓ ᖁᕝᕙᓚᐅᖅᑐᖅ ᐃᓗᑐᓂᖓᑕ ᓇᑉᐸᓪᓗᐊᖓᓂ (1.5−ᒥ 2−ᒦᑕᔅ (m)−ᒧᑦ 
ᐃᔨᒃᑯᑦ ᓇᓗᓇᐃᖅᖢᒍ)5 2018 ᐊᕐᕌᒍᖓᓂ. ᓴᐃᓕᑎᑦᑎᓂᕐᒧ ᖃᓄᐃᓕᐅᕈᑎᒃᓴᐅᔪᑦ ᐃᓚᒋᓪᓗᓂᒋ C1 ᑰᒃᑐᓄᑦ ᓴᖑᑎᑦᑎᔾᔪᒥ 
ᐲᖅᑕᐅᓚᐅᖅᑐᖅ ᐊᒻᒪᓗ ᓯᒥᒃᖢᓂ, ᐅᔭᕋᒃᓯᐅᖅᕕᐅᑉ ᓴᓂᐊᓃᑦᑐᑦ ᐊᑭᓐᓇᐃᑦ ᑯᕕᓚᐅᖅᑐᑦ ᐊᒻᒪᓗ ᑰᒡᕕᒃ ᐅᑎᖅᑎᑕᐅᓪᓗᓂ 
ᐃᒪᐅᑉ ᑰᖕᓂᑐᖃᖓᓄᑦ ᐅᑎᖅᑎᑕᐅᖁᓪᓗᒍ ᐅᔭᕋᒃᑕᕐᕕᐅᔫᑉ ᐃᓂᐊᓄᑦ ᓱᒃᑲᓕᑎᑦᑎᓂᐊᖅᖢᓂᓗ ᐅᔭᕋᒃᑕᕐᕕᐅᔫᑉ 
ᐃᒻᒥᖅᐸᓪᓕᐊᓂᖓᓂ (ᐊᔾᔨᙳᐊᖅ 12). ᐃᓂᒋᔭᐅᔪᒥ ᐳᓚᕋᖅᑎᓪᓗᒋ ᓄᖑᑉᐸᓪᓕᐊᓂᐅᔪᖅ ᖃᐅᔨᒪᓇᓚᐅᖅᑐᖅ C1 ᑰᒡᕕᐊᓂ 
ᐊᒻᒪᓗ ᑰᒃᑐᖅ ᑰᓚᐅᖅᖢᓂ ᐅᔭᕋᖅᑕᕐᕕᐅᓯᒪᔪᒧᑦ. ᐃᒪᐅᑉ ᐱᐅᓂᖓᑕ ᖃᐅᔨᓴᖅᑕᐅᓂᖏ ᐅᔭᕋᒃᑕᕐᕕᖕᒥᖔᖅᑐᑦ ᑭᓯᐊᓂ ᐃᒪᐅᑉ 
ᐱᐅᓂᖓᑕ ᖃᓄᐃᓕᐅᕈᓯᖏᑦ ᖃᐅᔨᒪᒋᐊᖅᓯᓂᖃᖅᑐᑐᐊᑦ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) 
ᐸᕐᓇᐅᑎᒥᒃ ᓄᖑᓱᐃᑦᑐᒧᑐᐊᖅ ᑭᓯᐊᓂ.  
 

 
5 ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 325374 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 16 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

 
ᐊᔾᔨᙳᐊᖅ 11: ᒪᒃᐱᖓᔪᖅ ᐅᔭᕋᒃᑕᕐᕕᐅᔪᖅ 

 

 
ᐊᔾᔨᙳᐊᖅ 12: C1 ᓴᖑᑎᑕᐅᓂᖓ ᐊᒻᒪᓗ ᐃᒪᐅᑉ ᑰᖕᓂᖓ 

 
 
ᑯᕕᑎᑦᑎᔪᖃᓚᐅᕐᒥᔪᖅ ᒪᒃᐱᖓᔪᖅ ᐅᔭᕋᒃᑕᕐᕕᐅᔪᐅᑉ ᓴᓂᐊᓃᑦᑑᑉ ᐊᑭᓐᓇᖓᑕ ᓂᒋᐊᓃᑦᑐᒥ ᐃᒪᖅ ᑰᒃᑐᑐᖃᕕᓂᖅ 
ᐅᑎᖅᑎᓐᓇᓱᒡᓗᒍ ᑲᕋᑦ ᑕᐃᓯᐊᓅᖅᑐᒧᑦ ᐅᔭᕋᒃᑕᕐᕕᒃ ᖁᑦᑎᓛᖓᓄᑦ ᑎᑭᓐᓇᓱᖕᓂᖓᓂ (ᐊᔾᔨᙳᐊᖅ 13).  
 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 17 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

 
ᐊᔾᔨᙳᐊᖅ 13: ᑯᕕᒃᐸᑦ ᑰᒡᕕᒃ ᑲᕋᑦ ᑕᓯᐊᓄ 

4.2.8 ᐃᒪᖅ ᓴᖑᑎᑕᐅᓂᖓ ᐊᒻᒪᓗ ᐃᖃᓗᐃᑦ ᐅᓄᕐᓂᖏᓐᓂ ᐊᒃᑐᐃᓂᖓ 

ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥ 4, 7, 19, ᐊᒻᒪᓗ 20−ᒥ 25−ᒧ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002 
ᓈᓗᓇᐃᖅᓯᔪᖅ ᐱᓕᕆᔭᕆᐊᖃᖅᑐᓂᒃ ᑲᒪᓂᐊᖅᑐᓂᒃ ᐃᓂᐅᑉ ᐃᒪᖓᓂᒃ ᑲᒪᓂᕐᒥ ᐃᓚᖃᖅᑐᓂᒃ ᐊᒻᒪᓗ ᐊᑐᓕᖁᔭᐅᔪᓂᒃ 
ᐊᑦᑎᒃᓯᑎᑦᑎᓂᕐᒥ ᐃᖃᓗᐃᑦ ᐅᓄᕐᓂᖓᓐᓂ ᐊᒃᑐᐃᓂᐅᔪᓂᒃ ᐃᓂᐅᔪᒥᒃ ᐱᓕᕆᐊᖑᔪᓂᒃ ᖃᓄᐃᓕᐅᕈᑎᒃᓴᐅᔪᑦ ᐊᕙᓗᐊᓂ. 
ᐊᕕᒃᓯᑎᑦᑎᔾᔪᑎ A ᐅᐊᓕᓂᕐᒦᑦᑐᒥᒃ ᑰᓕᐅᖅᓯᒪᔪᕐᓗ ᑯᕕᓚᐅᖅᑐᑦ ᐃᒪᐅᑉ ᑰᖕᓂᖓ ᐃᖏᕐᕋᑦᑎᐊᖁᓪᓗᒍ 
ᐃᓗᐊᓃᑎᑦᑏᓐᓇᕐᕕᖏᓐᓄ (ᐊᔾᔨᙳᐊᖅ 14 ᐊᒻᒪᓗ ᐊᔾᔨᙳᐊᖅ 15). ᑕᑯᔭᐅᓚᐅᖅᑐᖅ ᑕᓯᖅ ᐊᖏᒡᓕᓯᒪᓂᖓᓂ ᐃᓂᐅᔪᖅ A−ᒥ 
ᑰᓕᕆᐊᕐᕕᖕᒥ ᐊᕕᒃᓯᑎᑦᑎᔾᔪᑎ A−ᒥ. ᐃᓱᒪᒋᔭᐅᔪᖅ ᐃᒪᖅ ᐃᓂᐅᔪᒥᒃ B/C−ᒧᑦ ᐃᑳᕐᓂᐊᕋᓱᒋᔭᐅᓪᓗᓂ ᑰᒃᑎᓐᓗᒍ ᑕᐅᓄᖓ. 
ᐃᖃᓗᓐᓄᑦ ᖃᐅᔨᓴᕈᑎᒃᓴᓂ ᐱᓕᕆᔪᖃᓚᐅᖏᑦᑐᖅ ᐊᕐᕌᒍ ᖄᖏᖅᑐᒥᒃ ᐊᒻᒪᓗ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ 
ᕿᒥᕐᕈᓂᕐᒧ (OMS) ᐸᕐᓇᐅᑎᒥᒃ ᐃᓚᒋᔭᐅᖏᖦᖢᓂ. 

 
ᐊᔾᔨᙳᐊᖅ 14: ᐊᕕᒃᓯᒪᔾᔪᑦ ᓴᐴᓗᑕᖅ A ᑰᓕᖅᑎᑕᐅᓂᖓ 

 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 18 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

 
ᐊᔾᔨᙳᐊᖅ 15: ᐅᐊᓕᓂᕐᒦᑦᑐᒥᒃ ᑰᓕᐅᖅᓯᒪᔪᒥ ᑯᕕᔾᔭᐃᒃᑯᑎ ᑯᕕᖅᑕᕐᕕᐅᓂᖓᑕ ᐊᕙᑎᒋᔭᖓᓄ 

 
ᓴᐃᓕᑎᑦᑎᓂᕐᒧ ᖃᓄᐃᓕᐅᕈᑎᒃᓴᓂᒃ ᐃᓚᒋᔭᐅᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 
16UN058−ᐅᑉ ᐊᑖᓂ ᐊᖏᖅᑕᐅᓯᒪᓪᓗᓂ, C1 ᑰᖕᓂᖓᑕ ᓴᖑᑎᑕᐅᓂᖓ ᓯᒥᒃᑕᐅᓚᐅᖅᑐᖅ ᐊᒻᒪᓗ ᐲᖅᑕᐅᓪᓗᓂ ᐊᒻᒪᓗ 
ᑰᒡᕕᒃ ᐅᑎᖅᑎᑕᐅᓪᓗᓂ ᐃᒪᐅᑉ ᑰᖕᓂᖓ ᐅᔭᕋᒃᑕᕐᕕᐅᑉ ᐃᓂᐊᓄ ᑰᓕᖅᑎᑕᐅᓪᓗᓂ (ᐊᔾᔨᙳᐊᖅ 4 ᐊᒻᒪᓗ ᐊᔾᔨᙳᐊᖅ 12). 
ᑖᓐᓇ ᑰᖑᔪᖅ ᐃᖃᓗᖕᓂ ᐃᓗᓕᖃᓚᐅᖏᑦᑐᖅ.  
 
2017−ᒥ ᐅᓂᒃᑳᖑᓚᐅᕐᓂᖓᓂ ᖃᓄᐃᓕᐅᕈᑎᒃᓴᐃᑦ ᑕᐅᑐᒐᖏᑕ ᑎᑎᕋᖅᑕᐅᑦᑎᐊᕐᓂᖏᓐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16UN058−ᐅᑉ ᐊᑖᓂ ᐊᖏᖅᑕᐅᓯᒪᓪᓗᓂ, ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 
ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᑦ ᐲᖅᓯᔪᒪᓂᖃᓚᐅᖅᑐᑦ ᒥᓗᒃᑐᐃᔪᒥᒃ ᑲᕋᑦ ᑕᓯᐊᓂ ᐃᖃᓗᓕᕆᔨᒃᑯᑦ ᐊᒻᒪ 
ᐃᒪᓕᕆᔨᒃᑯᑦ ᑲᓇᑕᒥ (DFO)−ᒥ ᑭᒡᒐᖅᑐᐃᓪᓗᑎᒃ ᓴᖅᑭᑦᑎᒃᑲᓐᓂᕋᓱᒃᖢᑎᒃ ᐃᖃᓗᓐᓄᑦ ᓇᔪᖅᑕᐅᔪᓂᒃ ᑕᕝᕙᓂ ᐃᓂᐅᔪᒥᒃ. 
ᐅᓪᓗᒥᒧ, ᒥᓗᒃᑐᐃᔾᔪᑎ ᓱᖁᓯᖅᑕᐅᓚᐅᖏᑦᑐᖅ ᐊᒻᒪᓗ ᑐᒃᓯᖅᑐᖅᑕᐅᔪᖅ ᖃᓄᐃᓕᐅᕈᑎᒃᓴᖅ ᐱᓕᕆᔭᐅᔾᔮᖏᑦᑐᖅ 
ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᓐᓂ (DFO)−ᒃᑯ ᑎᓕᓯᓂᖓ ᒪᓕᒃᖢᒍ (ᐊᔾᔨᙳᐊᖅ 16). 
 

 
ᐊᔾᔨᙳᐊᖅ 16: ᒥᓗᒃᑐᐃᔾᔪᑎ ᐊᒻᒪᓗ ᐃᒪᕐᒥ ᒥᓗᒃᑐᐃᔪᖅ ᑭᐅᕋᑦ ᑕᓯᐊᓂ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 19 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

4.2.9 ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ  

ᑕᐃᒎᓯᒥᒃ ᐊᒻᒪᓗ ᖃᓄᐃᓐᓂᐅᔪᖅ 31 ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᔪᖅ: 

ᑕᕼᐅᕋᐅᑉ ᖃᓂᒋᔭᖓᓂ ᖃᐅᔨᓴᒃᑲᓐᓂᖅᓯᒪᔪᑦ ᖃᐅᔨᒪᑦᑎᐊᕆᐊᕐᓂᕐᒥᑦ ᐃᒪᐅᑉ ᐱᐅᓂᖓᓂ ᑲᒪᒋᔭᐅᕙᓪᓕᐊᓂᖏᓐᓄᑦ 
ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA)−ᒥ ᑯᕕᕙᓪᓕᐊᔪᖅ ᐃᓂᖅᓯᓯᒪᔪᖅ ᐃᒪᕐᒥᑦ ᑯᕕᕝᕕᐅᔪᒧ 
ᓈᒻᒪᒋᔭᐅᔪᒥᒃ ᐃᓚᖃᖅᖢᓂ ᖃᐅᔨᓴᒃᑲᓐᓂᖅᓯᒪᔪᑦ ᓂᕈᐊᖅᓯᔭᒃᓴᒥ ᐊᕕᒃᓯᔾᔪᑎᒥᒃ/ᑐᓗᖅᑕᕈᑎᒥᒃ ᐅᕝᕙᓘᓐᓃᑦ ᓴᐴᓗᑕᕐᒥ 
ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA)−ᒥ ᐃᒪᐅᑉ ᐱᐅᓂᖓ ᐱᐅᓯᑎᖁᓪᓗᒍ. 
ᑖᓐᓇ ᑐᓴᒐᒃᓴᖅ ᑐᓂᔭᐅᓯᒪᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᖃᐅᔨᒪᒋᐊᖅᓯᓂᖏᑕ ᓴᓇᔨᖏᓐᓄ, 
ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ (DFO)−ᒃᑯᓐᓄ, ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᓐᓄ (NWB)−ᒃᑯᓐᓄ ᐊᒻᒪᓗ 
ᑲᓇᑕᒥ ᐊᕙᑎᓕᕆᔨᒃᑯᓐᓄ (EC)−ᒃᑯᓐᓄ. 

ᐅᔭᕋᖕᓂᐊᕐᓂᖅ ᐊᐅᓚᖏᓐᓂᖓᓄ ᐊᒻᒪᓗ ᓴᖅᑭᑎᑦᑎᓂᐅᔪᒥ ᐃᒪᕐᒧ ᐃᒋᑕᒃᓴᒥ, ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ 
ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA) ᐸᓂᖅᓯᒪᓪᓗᐊᑕᖅᑐᖅ. ᐊᖏᔪᒥᒃ ᑕᓯᕐᒥ ᑕᑯᔪᖃᖅᓯᒪᔪᖅ ᐃᓂᐅᔪᖅ A ᐅᐊᓕᓂᐊᓂ 
(ᐊᔾᔨᙳᐊᖅ 17) ᐊᐳᑎᒥᒃ ᐊᐅᒃᓯᒪᔪᒥᒃ, ᑭᓯᐊᓂ, ᓴᐴᓗᑕᖅ A ᓱᓕ ᐃᖏᕐᕋᔪᖅ ᓴᐴᓗᑕᐅᑉ ᓴᓗᒻᒪᖅᓴᐃᔾᔪᑎᒋᓪᓗᓂᐅᒃ ᐊᒻᒪᓗ 
ᑰᖕᒧ ᑯᕕᔪᖅ ᐃᒪᖅ ᒥᑭᑦᑑᓂᐊᕋᓱᒋᔭᐅᓪᓗᓂ ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA) 
ᐃᓗᐊᓃᑎᑦᑎᔾᔪᑎᐅᑉ ᐃᓂᐊᓂ B/C−ᒥᑦ ᑯᕕᖅᑕᕐᕕᐅᓂᖓᑕ ᐊᕙᑎᒋᔭᖓᓄ ᐅᐊᓕᓂᕐᒦᑦᑐᒥᒃ ᑰᓕᐅᖅᓯᒪᔪᒥ (ᐊᔾᔨᙳᐊᖅ 18). 
ᐃᒪᐅᑉ ᐱᐅᓂᖓ ᑭᖑᓪᓕᖅᐹᒥ ᖃᐅᔨᓴᖅᑕᐅᓂ ᓇᓗᓇᐃᖅᓯᓚᐅᖅᑐᖅ ᐃᒪᐅᑉ ᐱᐅᓂᖓ ᐃᓂᖅᓯᓂᖓᓂ ᑯᕕᑎᑦᑎᓂᕐᒧ 
ᖃᓄᐃᓕᐅᕈᑕᐅᔪᓂᒃ ᐊᒻᒪᓗ ᑲᒪᒋᔭᐅᔭᕆᐊᖃᓚᐅᖏᖦᖢᓂ. ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) 
ᐸᕐᓇᐅᑎᒥᒃ ᓯᕗᓂᑦᑎᓐᓂ ᖃᐅᔨᒪᒋᐊᖅᓯᓂᕐᒧ ᐸᕐᓇᒃᓯᒪᔪᖃᖏᑦᑐᖅ ᐅᐊᓕᓂᕐᒦᑦᑐᒥᒃ ᑰᓕᐅᖅᓯᒪᔪᒥ ᐃᒪᖅ 
ᑯᕕᑎᑕᐅᓚᐅᖅᑳᖅᑎᓐᓇᒍ ᑯᕕᖅᑕᕐᕕᐅᓂᖓᑕ ᐊᕙᑎᒋᔭᖓᓄ. 

 
ᐊᔾᔨᙳᐊᖅ 17: ᐃᓂᐅᔪᖅ A ᒪᑭᑕᔪᖅ ᓴᐴᓗᑕᖅ A−ᒥ 

2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 20 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

 

 
ᐊᔾᔨᙳᐊᖅ 18: ᐅᐊᓕᓂᕐᒦᑦᑐᒥᒃ ᑰᓕᐅᖅᓯᒪᔪᒥ ᐃᓂᐅᔪᒥ B/C ᑲᓇᖕᓇᒥ ᓵᙵᔪᖅ ᑲᒪᒋᔭᐅᕙᓪᓕᐊᓂᕐᒧ ᐃᒡᓗᕐᔪᐊᖅ 

 

ᑕᑯᔭᐅᓚᐅᕐᓂᖓ ᐱᓪᓗᒍ ᑭᖑᓪᓕᖅᐹᒥ ᐳᓚᕋᑦᑎᓪᓗᒋ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᓐᓄ ᓴᓇᔨ ᑕᑯᓚᐅᖅᑐᖅ 
ᐳᔫᖅᓯᒪᔪᓂᒃ ᑕᑯᒃᓴᐅᔪᓂᒃ ᐊᐳᑎᒥ ᐊᒻᒪᓗ ᐳᔪᖅᑎᓯᒪᔪᑦ ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ 
ᐃᓃᑦ (PKCA) ᐃᓗᐊᓃᖏᓐᓇᖏᖦᖢᑎᒃ ᐃᓗᐊᓃᑎᑦᑏᓐᓇᕈᑎᐅᑉ ᐃᒡᓗᕐᔪᐊᖓᓂ (ᐊᔾᔨᙳᐊᖅ 1). ᓱᓇᒃᑯᑖᓄᑦ ᑕᓗᖏᑦ 
ᐃᓕᔭᐅᓚᐅᖅᑐᑦ ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐳᔪᕐᓂ ᐃᓗᓕᖃᖅᑰᔨᔪᖅ, ᐊᒻᒪᓗ ᐃᓗᐊᓃᑎᑦᑏᓐᓇᕈᑎᖏᑕ 
ᓇᐸᓂᖏᑦ (ᓲᕐᓗ ᑭᓈᓗᖃᕐᕕᐅᑉ) ᓇᑉᐸᖅᑕᐅᔪᕕᓃᑦ ᓱᓕ ᐃᓕᓯᒪᔪᑦ ᐳᔪᕐᓂ ᑎᒍᓯᒃᑲᓐᓂᖁᓪᓗᒍ.  

ᑭᖑᓪᓕᖅᐹᒥ ᓇᓗᓇᐃᓚᐅᖅᑐᖅ ᐊᕕᒃᑐᖅᓯᒪᔪᒥᑦ 4.2.1−ᒥ, ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ 
ᑲᓇᑕᒥ (CIRNAC)−ᒃᑯᑦ ᐳᔪᕐᓂ ᑲᑕᒐᖅᐸᓪᓕᐊᔪᓄᑦ ᖃᐅᔨᒪᒋᐊᖅᓯᓂᕐᒥ ᐱᖃᖏᑦᑐᑦ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ 
ᕿᒥᕐᕈᓂᕐᒧ (OMS) ᐸᕐᓇᐅᑎᖏᓐᓂᒃ; ᑭᓯᐊᓂ, ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 
(CIRNAC)−ᒃᑯᑦ ᐊᔾᔨᓕᐅᕈᑎᓂᒃ ᐃᓕᓯᓂᐊᖅᑐᑦ ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ 
(PKCA)−ᒧᑦ ᓵᙵᔪᒥᒃ (ᐊᔾᔨᙳᐊᖅ 1) ᖃᖓᑦᑕᖅᑎᑕᐅᓯᒪᔪᒃᑯᑦ ᑕᑯᒃᓴᐅᔪᓐᓇᖅᑐᖃᕐᓗᓂ ᖃᐅᔨᒪᒋᐊᖅᓯᓂᕐᒧ ᐃᓂᐅᔪᒥᒃ 
ᒫᓐᓇᑲᐅᑎᒋ ᑕᑯᒃᓴᐅᔪᓂᒃ ᖃᐅᔨᒪᑦᑎᐊᕆᐊᕐᓂᕐᒥᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA) ᑕᓗᔭᐅᓂᖓ 
ᓴᐃᓪᓕᓇᓱᖕᓂᖓᓂ ᐃᓂᐅᔪᒥ ᑕᐃᒪᓐᓇ ᓴᓇᔭᐅᓯᒪᓂᖓᓂ ᒪᓕᒡᓗᓂ.  

ᖃᐅᔨᒪᒋᐊᖅᓯᓂᕐᒧᑦ ᐅᔾᔨᖅᓴᐃᔨ ᓱᓕ ᐃᓱᒫᓘᑎᖃᖅᑐᖅ ᓯᕗᓂᑦᑎᓐᓂ ᐳᔪᕐᓂ ᑎᒃᑕᐅᓂᕐᒥ ᓱᓇᒃᑯᑖ ᓯᖃᓕᓂᐊᕐᓂᖏᓐᓂ 
ᓯᕿᙳᔭᖅ ᐃᖏᕐᕋᑎᓪᓗᒍ ᐊᒻᒪᓗ ᑕᑯᓇᒃᑕᐅᒃᑲᓐᓂᕆᐊᖃᕐᓂᐊᖅᖢᓂ ᖃᐅᔨᒪᑦᑎᐊᕆᐊᕐᓂᕐᒥᑦ ᕿᓚᒻᒥᐅᔪᒥᒃ ᐊᒻᒪᓗ 
ᓯᕗᓂᑐᖃᑦᑎᓐᓂᒃ ᐱᓕᕆᑦᑎᐊᕐᓂᖏᓐᓂ (ᑕᑯᒍᒃ ᐊᕕᒃᑐᖅᓯᒪᔪᖅ 4.2.1) ᑭᓯᐊᓂ ᐊᔭᐅᕆᔭᐅᕗᑦ ᐊᔾᔨᓕᐅᕈᑎᓂᒃ 
ᖃᐅᔨᒪᒋᐊᖅᓯᓂᖅ ᐱᓕᕆᐊᖑᔪᓂᒃ.  

4.2.10 ᐃᒋᑕᐅᔪᓂᑦ ᐊᐅᓚᑦᑎᓂᕐᒧᑦ 

ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 35 ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᔪᖅ: 

ᐃᒋᑕᐅᔪᓂᑦ ᐊᐅᓚᑦᑎᓂᕐᒧᑦ ᐊᐅᓚᑕᐅᓪᓗᐊᖅᑐᖅ ᐊᑦᑎᒃᓯᑎᑦᑎᔪᓐᓇᖁᓪᓗᒍ ᐅᕝᕙᓘᓐᓃᑦ ᓄᖅᑲᖅᑎᑦᑎᖁᓪᓗᒍ 
ᓂᕿᑐᐃᓐᓇᐃᓐᓈᓂᒃ ᐅᕝᕙᓘᓐᓃᑦ ᑎᖕᒥᐊᓂᒃ. ᐊᕙᓗᓂᒃ ᐊᒻᒪᓗ ᐊᓯᖏᓐᓂᒃ ᓈᒻᒪᒃᑐᓂᒃ ᐱᔪᒪᔪᓐᓃᖅᑎᑦᑎᔾᔪᑎᓂᒃ 
ᓴᖅᑭᑎᑦᑎᔪᖃᕐᓂᐊᖅᑐᖅ ᐊᒃᑕᕐᕕᖕᒥ ᐊᒻᒪᓗ ᐃᒋᑕᐅᔪᓄᑦ ᑐᖅᑯᕐᕕᐅᔪᓄᑦ ᐃᓂᐅᔪᓂᒃ. ᑭᖑᓪᓕᖅᐹᒥ ᐃᒋᑕᐅᔪᓂᑦ 
ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᑎᑎᖅᑭᕆᔪᖃᕐᓂᐊᖅᑐᖅ ᒪᓕᒐᐅᔪᓂᒃ ᐱᔪᓐᓇᕐᓂᖃᖅᑐᓂᒃ ᐃᓚᖃᖅᖢᑎᒃ ᓄᓇᕗᑦ 
ᐃᒪᓕᕆᔨᑦ ᑲᑎᒪᔨᑦ (NWB) ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᖃᐅᔨᒪᒋᐊᖅᓯᓂᕐᒧ 
ᐃᖅᑲᓇᐃᔭᖅᑎᒥᒃ. 

ᑕᐃᒎᓯᒥᒃ ᐊᒻᒪᓗ ᖃᓄᐃᓕᖓᓂᐅᔪᒥᒃ 40 ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᐅᖃᖅᓯᒪᔪᖅ: 

ᑕᕼᐅᕋ ᐊᖏᕈᑎᓂᒃ ᑎᑎᕋᖅᓯᒪᔪᓂᒃ ᐊᑎᓕᐅᕈᓐᓇᕐᓂᐊᖅᑐᖅ ᑳᓐᑐᕌᒃᑎᓂ ᖃᐅᔨᒪᑦᑎᐊᕆᐊᕐᓂᕐᒥᑦ ᐃᓂᐅᔪᒥ ᓱᕈᕐᓂᒃ 
ᓄᓇᒦᑦᑐᓂᒃ ᓴᓗᒻᒪᖅᓴᐃᖁᓪᓗᒍ ᐃᓚᖃᖅᖢᑎᒃ ᑎᒃᑕᐅᔪᕕᓂᕐᓂ ᓱᕈᕐᓂ. 

ᓴᐃᓕᑎᑦᑎᓂ ᖃᓄᐃᓕᐅᕈᑎᒃᓴᓂᒃ ᐱᓕᕆᑎᓪᓗᒋ ᐃᓂᐅᔪᒥ ᐊᐅᓪᓛᕐᕕᖕᒥ ᐃᒋᑕᒃᓴᐃᑦ ᐃᑭᑎᑕᐅᓚᐅᖅᑐᑦ ᐅᔭᕋᖕᓂᐊᕐᕕᐅᑉ 
ᐃᓂᒋᔭᐅᔪᒥᑦ ᐃᑭᑦᑎᕕᖕᒥ ᐊᑐᖅᖢᑎᒃ, ᑭᓯᐊᓂ ᑭᖑᓪᓕᖅᐹᒥ ᐊᒃᑕᑯᐃ ᐃᓂᐅᑉ ᐊᓯᐊᓄ ᓇᒃᓴᖅᑕᐅᓚᐅᖅᑐᑦ ᐃᒋᑕᐅᓪᓗᑎᒡᓗ. 
ᐃᒪᖅ ᓱᕈᖅᓯᒪᔪᓕᒫᖅ ᒪᒃᐱᖓᔪᖅ ᐅᔭᕋᒃᑕᕐᕕᐅᔪᖅ ᓅᑕᐅᓚᐅᖅᑐᖅ. 2019 ᐃᓂᒋᔭᐅᔪᒥ ᐳᓚᕋᖅᑎᓪᓗᒋ, ᐅᓄᖏᑦᑐᑦ 
ᑲᑎᙵᔪᑐᐊᖑᓚᐅᖅᑐᑦ ᐃᓂᐅᔪᒦᖦᖢᑎᒃ ᒥᑦᑕᕐᕕᐅᑉ ᐃᒡᓗᖁᑎᐊᓂ ᐅᓪᓗᓄᑦ ᖃᔅᓯᒐᓚᖕᓄᑦ ᐊᒻᒪᓗ ᐃᒋᑕᒃᓴᖏᓐᓂᒃ 
ᐴᖅᑲᐃᓚᐅᖅᖢᑎᒃ 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᑦ ᐅᓂᒃᑳᓚᐅᖅᑐᑦ ᐊᑦᑕᓇᖅᑐᑦ 
ᐃᒋᑕᐅᔪᓕᒫᑦ ᓄᐊᑕᐅᓚᐅᖅᑐᑦ, ᐴᖅᑲᖅᑕᐅᓪᓗᑎᒃ, ᐊᒻᒪᓗ ᐃᓂᐅᑉ ᐊᓯᐊᓄᑦ ᓚᐃᓴᖃᖅᑐᒧᑦ ᐃᒡᓗᕐᔪᐊᒧᑦ ᐴᖅᑲᖅᑕᐅᓪᓗᑎᒃ 
2017−ᒥ ᐊᒻᒪᓗ ᐃᒪᖅ ᐅᐊᓴᕈᑎ ᓴᓗᒻᒪᖅᓴᐃᔪᓄᑦ ᐊᐅᓚᑕᐅᔪᓄᑦ ᐋᖅᑭᒃᓱᖅᑕᐅᓚᐅᖅᖢᑎᒃ ᐃᓂᐅᔪᒥᒃ ᐊᒻᒪᓗ/ᐅᕝᕙᓘᓐᓃᑦ 
ᑐᔪᖅᑕᐅᓪᓗᑎᒃ ᐃᓂᐅᑉ ᐊᓯᐊᓄ ᐃᒋᑕᐅᓪᓗᑎᒡᓗ. 2018−ᒥ ᐅᖅᓱᐊᓗᒃᓴᐃᑦ ᐊᑐᕈᓐᓃᖅᑎᑕᐅᓚᐅᖅᑐᑦ ᐅᖅᓱᐊᓗᒃ ᓱᕈᕐᓇᖅᑐᖅ 
ᐃᔾᔪᐃᑦ ᓴᐅᔭᐅᓪᓗᑎᒃ; ᐊᒻᒪᓗ ᐅᐊᔭᐃᑦ ᐃᓚᐃᓐᓇᖏ ᐊᒻᒪᓗ ᖃᐅᔨᓴᖅᑕᐅᓂᑯᓂᑦ ᐅᐊᔭᖏᑦ ᑳᓐᑐᕌᒃᑎᐅᑉ ᐊᐅᓪᓛᕐᓂᖏᓐᓄ 
ᐃᓚᖃᖅᑐ ᓴᐅᔭᐅᐸᓗᒃᖢᑎᒃ ᓅᑕᐅᓪᓗᑎᒃ ᐃᓂᐅᑉ ᐊᓯᐊᓄᑦ ᐊᑐᖅᑕᐅᒃᑲᓐᓂᖁᓪᓗᒋ ᐅᕝᕙᓘᓐᓃᑦ ᐃᒋᑕᐅᓪᓗᑎᒃ. ᑕᓗᐃᑦ ᐃᒪᖅ 
ᓱᕈᖅᓯᒪᔪᓕᖕᓂ ᐃᓗᑐᔪᒥ ᐃᓚᖃᖅᑐᑦ ᐃᒧᔭᐅᓯᒪᔪᑦᑕᐅᖅ ᐊᒻᒪᓗ ᓅᑕᐅᓯᒪᓪᓗᑎᒃ ᐃᓂᐅᔪᒥᒃ ᐊᑐᖅᑕᐅᒃᑲᓐᓂᖁᓪᓗᒋ. ᓱᓇᒃᑯᑖ 
ᓱᖁᓯᕈᓐᓇᖏᑦᑐᑦ ᐊᒻᒪᓗ ᐊᑦᑕᕐᓇᖏᑦᑐᑦ, ᐃᓚᖃᖅᖢᑎᒃ ᓇᑉᐸᖓᔪᓂᒃ, ᓴᓗᒪᔪᑦ ᐅᖅᓱᐊᓗᖃᕐᕕᑦ, ᓴᓗᒪᔪᑦ ᖃᑦᑕᐃᑦ ᐊᒻᒪᓗ 
ᑭᓱᑐᐃᓐᓇᐃᑦ ᐱᖁᑏᑦ, ᐃᓂᐅᔪᒦᖏᓐᓇᕐᓂᐊᕐᒥᔪᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖓ ᑕᑯᓚᐅᖅᑐᖅ 
ᓇᑉᐸᖓᔪᓂᒃ ᐃᓂᐅᔪᒥᒃ ᓱᕋᒃᐸᓪᓕᐊᓕᕐᓂᖏᓐᓂ. 
 
2018−ᖑᑎᓪᓗᒍ ᑳᓐᑐᕌᒃᑎᐅᑉ ᐊᐅᓪᓛᕐᕕᒋᓚᐅᑲᒃᑕᖓᑕ ᐃᓂᐊᓂ, ᖃᐅᔨᒪᒋᐊᖅᓯᓂᕐᒧᑦ ᐅᔾᔨᖅᓴᐃᔨ ᑕᑯᓚᐅᖅᑐᖅ 11−ᓂ 
ᑰᒃᓯᒪᔪᑦ ᐊᖅᑯᑎᖏᓐᓂ ᓇᑭᙶᕐᒪᖔᓗ ᓇᓗᔭᐅᓪᓗᑎᒃ, ᐅᐊᔭᐃᑦ, ᐊᒻᒪᓗ ᑭᓱᑐᐃᓐᓇᐃᑦ ᓱᓇᒃᑯᑖ ᕿᒪᒃᑕᐅᓯᒪᓪᓗᑎᒃ. 2018 
ᐊᐅᔭᖓᓂ ᑯᕕᓯᒪᔪᑦ ᓴᓗᒻᒪᖅᓴᖅᑕᐅᓚᐅᖅᑐᑦ (ᐊᔾᔨᙳᐊᖅ 19) ᐊᒻᒪᓗ ᓱᓇᒃᑯᑖ ᐊᒥᐊᒃᑯᔪᑦ ᐲᔭᖅᑕᐅᓪᓗᑎᒃ ᐊᒻᒪᓗᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖓᓄᑦ ᓇᓗᓇᐃᖅᑕᐅᓪᓗᓂ 2019−ᒥ.  

   
ᐊᔾᔨᙳᐊᖅ 19: ᑯᕕᓯᒪᔫᑉ ᓴᓗᒻᒪᖅᓴᖅᑕᐅᓂᖓᑕ ᑐᖔᓂ (2018) ᐊᒻᒪᓗ ᓴᓗᒻᒪᖅᓴᖅᑕᐅᓯᒪᓕᖅᑎᓪᓗᒍ (2019) 

5. ᐃᓄᓕᒫᓂᒃ ᑐᑭᓯᒋᐊᕈᑎᓄᑦ ᑲᑎᒪᓂᖅ 

ᒪᓕᒃᖢᑎᒃ ᓄᓇᕗᒻᒥ ᐊᖏᕈᑎᒥᒃ ᐊᒻᒪᓗ ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ ᓇᓗᓇᐃᒃᑯᑕᖓᓐᓂ ᓈᓴᐅᑖ 
002−ᒥᒃ; ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᖃᐅᔨᒪᒋᐊᖅᓯᓃᑦ ᑲᒪᒋᔭᕆᔭᐅᔪᓂᑦ ᐃᓚᖃᖅᑐᑦ ᑐᓂᓯᓂᕐᒥ 
ᓄᑖᙳᕆᐊᖅᑎᑦᑎᖃᑦᑕᕐᓂᕐᒥ ᖃᐅᔨᒪᒋᐊᖅᓯᓂᕐᒧ ᐱᓕᕆᐊᖑᔪᒥ ᓄᓇᓕᖕᓂ ᐊᒃᑐᖅᑕᐅᓂᖅᐹᖑᔪᓂᒃ ᔨᐅᕆᑯ ᑕᐃᒪᓐᒥ 
ᐅᔭᕋᖕᓂᐊᕐᕕᒃ ᐱᓕᕆᐊᖑᔪᒧᑦ. ᑲᔪᓰᓐᓇᖅᑐᒥᒃ ᐅᔾᔨᕈᓱᐃᓐᓇᖁᓪᓗᒋᑦ ᐱᓕᕆᐊᒧᑦ−ᓇᓗᓇᐃᖅᓯᒪᓪᓚᕆᒃᑐᑦ ᐊᑐᕆᐊᓕᖏᓐᓂᑦ 
ᐊᒻᒪᓗ ᒪᓕᒋᐊᓕᖏᑦ, ᐊᒻᒪᓗ ᑲᔪᖏᖅᓴᐃᓗᑎᒃ ᐊᑑᑎᖃᑦᑎᐊᖅᑐᒥᒃ ᐃᓚᐅᓂᕐᒥᒃ ᐊᑕᖏᓗᒃᑖᕐᓗᒋᑦ ᑲᑎᒪᔩᑦ ᖃᐃᔨᓴᐃᓐᓇᕐᓂᕐᒧᑦ 
ᐱᓕᕆᓂᖏᓐᓂᑦ, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)ᐅᓪᓗᓕᖅᓯᓯᒪᔪᑦ ᓄᓇᓕᖕᓂ ᑐᑭᓯᒋᐊᕈᑎᓄᑦ ᑲᑎᒪᓂᕐᒥ 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 22 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

ᐃᖃᓗᒃᑑᑦᑎᐊᒥ ᐋᒍᓯ 22, 2019−ᒥ ᐃᓚᖃᖅᖢᓂ ᓄᑖᙳᕆᐊᖅᑎᑦᑎᓂᕐᒧᑦ ᑐᐊᕋᔅ ᐊᒡᒍᐊᓂ ᒍᓗᒥᒃ ᐅᔭᕋᒡᓂᐊᕐᕕᒃ 
ᐱᓕᕆᐊᖑᔪᒥ (05MN047), ᐱᒋᐊᕈᑕᐅᔪᖅ 2 ᕼᐆᑉ ᐸᐃ ᐊᕙᓗᐊᓂ (12MN001), ᐊᒻᒪᓗ ᓴᓐᓂᖓᔪᕐᒥ ᓴᓇᔭᒃᓴᒥ (12MN036).  

ᓇᐃᓪᓕᒋᐊᖅᓯᒪᔪᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐃᓄᓕᒫᓂᒃ ᑐᑭᓯᒋᐊᕈᑎᓄᑦ ᑲᑎᒪᓂᖏᓐᓂᒡᓗ ᐊᒻᒪᓗ 
ᐊᐱᖅᑯᑏᑦ ᐊᐱᕆᔭᐅᓚᐅᖅᑐᓄ ᐱᔪᒪᒍᕕᑦ, ᐃᓚᓕᐅᔾᔭᐅᓯᒪᔪᖅ II ᑕᑯᒋᐊᒃᑭᑦ. ᑕᒪᒃᑯᐊ ᐅᖃᐅᓯᒃᓴᐅᓚᐅᖅᑐᑦ ᐃᑲᔫᑎᖃᕐᓂᐊᖅᑐᖅ 
ᑲᑎᒪᔩᑦ ᓇᓗᓇᐃᔭᐃᓗᑎᒃ ᑭᓱᑦ ᑲᒪᒋᔭᐅᔭᕆᐊᖃᕐᒪᖔᑕ ᐅᕝᕙᓘᓐᓃᑦ ᐃᓱᒪᒋᔭᐅᔭᕆᐊᖃᕐᒪᖔᑕ ᐱᓕᕆᓂᓕᒫᖏᓐᓂᑦ ᓄᓇᕗᒻᒥᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB) ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᓐᓂᒃ ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ. 

6. ᐊᑐᓕᖁᔭᐅᔪᑦ ᐊᒻᒪᓗ ᑐᕌᒐᕆᔭᐅᔪᑦ 

ᔨᐅᕆᑯ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002 ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐱᓕᕆᖁᔨᓯᒪᔪᑦ 
ᑲᒪᓂᐊᖅᑐᒥᑦ ᐃᓂᖅᓯᓗᓂ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ; ᑭᓯᐊᓂ, ᓯᐅᕐ ᓴᓇᔨᖏᓐᓂ ᐃᓂᐅᔪᒥᒃ ᐱᑕᖃᖏᓐᓂᖓᓄ 
ᐱᔾᔪᑎᒋᓪᓗᒍ ᑭᖑᓪᓕᖅᐹᒥ ᐃᓂᐅᔪᒥᒃ ᐳᓚᕋᑦᑎᓪᓗᒋ, ᐱᓕᕆᖁᔭᐅᓯᒪᔪ ᑕᒪᐃᓐᓂᐸᓗᒃ ᓱᓕ ᐃᓂᖅᑕᐅᓯᒪᖏᑦᑐᑦ. ᓱᓕᒃᑲᓐᓂᖅ, 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖓ ᑕᑯᓚᐅᖏᑦᑐᖅ ᖃᐅᔨᒪᒋᐊᖅᓯᓂᕐᒧ ᖃᓄᐃᓕᐅᕈᑎᒃᓴᓂᒃ 
ᐱᓕᕆᐊᖑᔪᓂᒃ ᑲᒪᓂᐊᖅᑐᓂᒃ ᔨᐅᕆᑯ ᐃᓂᖓᓂ 2019−ᒥ ᐃᓂᐅᔪᒥᒃ ᐳᓚᕋᑦᑎᓪᓗᒋ. ᑕᐃᒪᐃᒻᒪᑦ, ᑲᒪᓂᐊᖅᑐᑦ ᒪᓕᒋᐊᓕᖕᓂ 
ᒪᓕᖏᑦᑐᖅ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ, ᐊᔾᔨᖃᖅᖢᓂᓗ ᑭᖑᓂᑦᑎᓐᓂ ᐃᓂᖃᕐᕕᐅᔪᒧᑦ ᐳᓚᕋᑦᑎᓪᓗᒋ 
ᖃᐅᔨᔭᐅᔪᓂᒃ.  

 

ᒫᓐᓇᐅᔪᒥ ᐃᓂᒋᔭᐅᔪᒥ ᐳᓚᕋᓐᓂᖃᖅᑎᓪᓗᒋ ᑕᑯᔭᐅᔪᑦ ᒪᓕᒃᖢᒋ, “ᔨᐅᕆᑯ ᐅᔭᕋᖕᓂᐊᕐᕕᖕᒥ ᐃᓂᒋᔭᐅᔪᒥ ᓴᐃᓕᑎᑦᑎᓂᕐᒧ 
ᐱᓕᕆᐊᖑᔪᖅ” (ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 16UN058) ᐱᔭᕇᖅᑕᐅᓯᒪᖅᑰᔨᓕᖅᑐᖅ 
ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᓐᓄ. ᐱᓕᕆᐊᖑᔪᖅ ᓴᓇᓯᒪᔪᖅ 
ᓴᐃᓕᑎᑦᑎᓂᕐᒥ ᐃᓂᐅᔪᒥ ᐃᒃᓯᓐᓇᖅᑕᐅᓯᒪᓕᖅᑐᖅ ᓯᐅᕐᑯᓐᓄ ᐊᒻᒪᓗ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 
ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᓐᓄ ᑲᒪᒋᔭᐅᒻᒪᕆᓕᖅᖢᓂ. ᐊᕐᕌᒍᓄᑦ ᐱᖓᓱᓄᑦ (3) ᐊᐅᓚᓂᕐᒧᑦ, 
ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) ᐸᕐᓇᐅᑎᒥᒃ ᐋᖅᑭᒃᓯᓯᒪᔪᖃᓕᖅᑐᖅ ᐅᑯᓂᖓ ᐃᓚᖃᖅᖢᓂ: 

 ᑎᑎᖅᑲᓂᒃ ᖁᒃᓴᓇᖅᑐᒐᓚᖕᓂ ᓴᐃᓕᑎᑦᑎᓂᖃᓚᐅᖅᑎᓪᓗᒍ ᐃᓂᐅᔪᒥᒃ; 
 ᐊᐅᓚᓂᕐᒧ ᖃᓄᐃᓕᐅᕈᑎᒃᓴᓂᒃ ᐸᕐᓇᒃᓯᒪᔪᖃᖏᑦᑐᖅ; 
 ᐃᖏᕐᕋᑎᑦᑎᑕᐃᓕᒪᓂᕐᒧ ᐸᕐᓇᒃᓯᒪᔪᖃᖏᑦᑐᖅ; ᑭᓯᐊᓂ, ᖃᓄᐃᓕᔪᖃᖅᐸᑦ ᐃᖏᕐᕋᑎᑦᑎᓂᕐᒨᖅᑐᓂᒃ ᓴᐃᓕᑎᑦᑎᓂᐅᑉ 

ᐃᓗᓕᖏᑦ ᐱᓕᕆᐊᒃᓴᖏᓐᓄ ᓴᓇᓯᒪᔪᓄᑦ ᐊᔪᓕᖅᐸᑕ; 
 ᕿᒥᕐᕈᓂᕐᒧ ᖃᓄᐃᓕᐅᕈᑎᒃᓴᓂᒃ ᒥᒃᖠᒋᐊᖅᑎᕆᓂᕐᒥᑦ ᑐᕌᒐᖃᖅᑐᓂᒃ ᖁᒃᓴᓇᖅᑐᒐᓚᖕᓄ; 

o ᑕᒪᐃᑎᒍᑦ, ᐃᓂᐅᔪᖅ ᑕᐅᑦᑐᒃᑯᑦ ᐊᒻᒪᓗ ᐊᕙᑎᖓ ᐊᐅᓚᖏᑦᑐᒥ ᖃᓄᐃᓐᓂᖓᓂ, ᐊᒻᒪᓗ  
 ᓇᓗᓇᐃᔭᐅᑎ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) ᖃᐅᔨᓴᖅᑕᐅᔪᒧᑦ ᐊᒻᒪᓗ 

ᐱᒋᐊᖅᑎᑦᑎᔪᑦ, ᐱᓕᕆᒋᐊᕐᓂᕐᒥ ᐊᒻᒪᓗ ᒪᑐᓯᓂᕐᒥ.6  
 

ᓯᕗᓪᓕᖅᐹᒥ ᐊᕐᕌᒍᒥ ᕿᒥᕐᕈᓂᖅ ᐊᒻᒪᓗ ᖃᐅᔨᒪᒋᐊᖅᓯᓂᖅ 2018−ᖑᓚᐅᖅᑐᖅ ᐊᒻᒪᓗ ᐃᔨᒃᑯᑦ ᖃᐅᔨᓴᕐᓂᐅᔪᑦ ᑕᐅᑦᑐᑦᑯᑦ 
ᓱᓇᒃᑯᑖᑦ ᖃᓄᐃᖏᓐᓂᖏᓐᓂ ᐱᓕᕆᐊᖑᓚᐅᖅᑐᖅ. ᓄᖑᑉᐸᓪᓕᐊᓂᖃᓚᐅᖅᑐᖅ ᓱᓇᒃᑯᑖᑦ ᐃᓚᖏᓐᓂ ᐊᒻᒪᓗ 
ᐊᑐᓕᖁᔨᓯᒪᓪᓗᑎᒃ ᔨᐅᕆᑯ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ – ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ 
ᐱᓕᕆᐊᖑᔪᖅ 2018 ᐅᓂᒃᑳᖅ ᐋᖅᑭᒃᓱᖅᑕᐅᓯᒪᓪᓗᓂ ᐃᓄᓕᒫᓂᒃ ᐱᔨᔅᓯᖅᑎᓂᒃ ᐊᒻᒪᓗ ᐱᔭᖃᕈᓐᓇᕐᓂᕐᒧᑦ ᑲᓇᑕᒥ 
ᑲᔪᓯᓚᐅᖅᖢᑎᒡᓗ ᕿᒥᕐᕈᓂᕐᒥ ᐊᒻᒪᓗ ᖃᐅᔨᒪᒋᐊᖅᓯᓂᕐᒥ ᐊᕐᕌᒍ ᒪᕐᕉᖕᓄ (2) ᐊᒻᒪᓗ ᐱᖓᓱᓄᓪᓗ (3), 
ᐱᓕᕆᒋᐊᖅᑐᖃᖅᓯᒪᒃᑲᓐᓂᖏᖦᖢᓂᓗ. ᑭᖑᓪᓕᖅᐹᒥ ᓴᐃᓕᑦᑎᐊᕈᑎᓄᑦ ᓴᓇᔭᐅᔪᑦ ᖃᓄᐃᓕᐅᕐᓂᖏ, ᐱᓕᕆᑦᑎᐊᕐᓂᖏ, ᐊᒻᒪᓗ 
ᓯᕗᓂᑐᖃᑦᑎᓐᓂ ᐊᐅᓚᓂᕐᒧ ᐊᒻᒪᓗ ᖃᐅᔨᒪᒋᐊᖅᓯᓂᕐᒧ ᐱᓕᕆᐊᖑᔭᕆᐊᖃᖅᑐᑦ ᒫᓐᓇᐅᔪᖅ ᓱᓕ ᓇᓗᔭᐅᔪᑦ. ᓱᓕᒃᑲᓐᓂᖅ 
ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) ᑐᑭᓕᐅᖅᑕᐅᓂᐊᖅᑐᖅ ᖃᐅᔨᔭᐅᓯᒪᔪᑦ ᐱᒋᐊᕈᑎᓂᒃ ᐊᕐᕌᒍᓄᑦ 
ᐱᖓᓱᓄᑦ (3) ᐱᓕᕆᐊᖑᔪᒧᑦ ᖄᖏᖅᐸᑦ.  

 
6 ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ:325374 

ᖃᐅᔨᒪᒋᐊᖅᓯᕐᓂᕐᒧᑦ ᐅᔾᔨᖅᓴᐃᔨ ᐊᔭᐅᕆᔭᐅᕗᑦ ᖃᐅᔨᒪᒋᐊᖅᓯᒃᑲᓐᓂᕐᓂᕐᒧ ᐊᔾᔨᓕᐅᕈᑎᓄᑦ ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ 
ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA)−ᒥ ᐊᒻᒪᓗ ᒪᒃᐱᖓᔪᖅ ᐅᔭᕋᒃᑕᕐᕕᐅᔪᖅ ᑕᑯᓇᒐᓱᒡᓗᒋ ᓴᐃᓕᑎᑦᑎᓃᑦ ᑖᒃᑯᓂᖓ 
ᓱᓇᒃᑯᑖᓂᒃ ᐃᖏᕐᕋᑦᑎᐊᕐᒪᖔᑦ ᓴᓇᓯᒪᔭᖏᑎᑐ ᐊᒻᒪᓗ ᑕᑯᔪᒪᓪᓗᓂ ᓯᕗᓂᑦᑎᓐᓂ ᓄᑖᙳᕆᐊᖅᑎᑦᑎᓂᐅᓂᐊᖅᑐᓂᒃ. ᑭᓯᐊᓂ, 
ᖃᐅᔨᒪᒋᐊᖅᓯᓂᕐᒧ ᐅᔾᔨᖅᓴᐃᔨ ᐃᓱᒫᓘᑎᖃᖅᑐᖅ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) ᐸᕐᓇᐅᑎᒥᒃ 
ᐃᒪᐅᑉ ᐱᐅᓂᖓᓂ ᖃᐅᔨᒪᒋᐊᖅᓯᓂᑐᐊᖑᓂᐊᖅᖢᓂ ᐊᐅᓚᓂᕐᒧᑦ, ᐃᖏᕐᕋᑦᑎᐊᖅᑎᑦᑎᓂᕐᒧ ᐊᒻᒪᓗ ᕿᒥᕐᕈᓂᕐᒧ (OMS) 
ᐸᕐᓇᐅᑎᒥᒃ ᖃᐅᔨᓴᕐᓂᖅ ᓄᖑᓱᐃᑦᑐᒧᑐᐊᑦ ᒪᒃᐱᖓᔪᖅ ᐅᔭᕋᒃᑕᕐᕕᐅᔪᖅ ᐃᒪᖓᓂᓕᒫᖅ. ᐅᓄᖅᑐᑦ ᐃᒪᐅᑉ ᐊᐅᓚᑦᑎᓂᖓᓂ 
ᓇᑉᐸᖓᔪᓂ ᒫᓐᓇᐅᔪᖅ ᑯᕕᑎᑦᑎᓯᒪᔪᑦ ᐊᒻᒪᓗ ᐃᒪᖅ ᑰᒃᑐᖅ ᑯᕕᖅᑕᕐᕕᐅᓂᖓᑕ ᐊᕙᑎᒋᔭᖓᓄ ᑰᓕᖅᓯᒪᓪᓗᓂ, ᐊᒻᒪᓗ 
ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒃᑯᑦ ᐅᓂᒃᑳᖅᓯᒪᔪᑦ ᐃᒪᐅᑉ ᐱᐅᓂᖓᓂ 
ᓯᕗᓪᓕᖅᐹᒥᑦ ᖃᐅᔨᓴᖅᑕᐅᓂᖓ ᐱᓕᕆᐊᖑᓚᐅᖅᑐᖅ ᓴᐴᓗᑕᖅ ᑰᓕᖅᑎᑕᐅᓚᐅᖅᑎᓐᓇᒍ ᐊᒻᒪᓗ ᑰᒡᕕᓄᑦ 
ᓇᓗᓇᐃᖅᓯᓯᒪᖏᑦᑐᖅ ᐃᒪᐅᑉ ᐱᐅᓂᖓᓂ ᓯᕿᙳᔭᖅ ᐃᖏᕐᕋᑎᓪᓗᒍ ᑎᓯᔪᓖᑦ ᓯᖃᓕᕙᓪᓕᐊᓂᖏᓐᓂ 
ᑲᒪᒋᔭᐅᕙᓪᓕᐊᓂᖏᓐᓄᑦ ᐅᔭᖅᑲᖅ ᑎᓯᔪᓖᑦ ᐃᓗᐊᓃᑎᑦᑏᓐᓇᕐᕖᑦ ᐃᓃᑦ (PKCA)−ᒥ. ᐃᓱᒫᓘᑎᖃᕐᒥᔪᖅ 
ᑯᕕᔭᐅᓂᖓ/ᑯᕕᓂᖓᓗ ᐃᒋᑕᐅᔪᑦ ᐅᔭᖃᑦ ᑲᑎᑕᐅᓯᒪᔪᓂᒃ ᐅᕝᕙᓘᓐᓃᑦ ᐅᔭᕋᒃᑕᕐᕕᐅᑉ ᐊᑭᓐᓇᖏᓐᓂ ᐊᒃᑐᐃᓂᐊᕐᓂᖏᓐᓂ 
ᐃᒪᐅᑉ ᐱᐅᓂᖓᓂ ᐅᔭᕋᒃᑕᕐᕕᐅᓯᒪᔫᑉ ᐃᒪᖓᓂ. 

ᖃᐅᔨᒪᒋᐊᖅᓯᓂᕐᒧ ᐅᔾᔨᖅᓴᐃᔨ ᑎᑎᕋᖅᓯᒪᖕᒥᔪᖅ ᖃᐅᔨᒪᒋᐊᖅᓯᓂᖅᑕᖃᖏᓐᓂᖓᓂ ᐃᒋᑕᐅᔪᑦ ᐅᔭᖃᑦ ᑲᑎᑕᐅᓯᒪᔪᓂᒃ ᐃᓄᖕᓄᑦ 
ᓇᖕᒥᓂᕆᔭᐅᔪᓄᑦ ᓄᓇᖓᓐᓃᖦᖢᓂᓗ. ᑯᕕᓯᒪᔪᑦ ᐃᒋᑕᐅᔪᑦ ᐅᔭᖃᑦ ᑲᑎᑕᐅᓯᒪᔪᓂᒃ ᑯᕕᖅᑕᕐᕕᐅᓂᖓᑕ ᐊᕙᑎᒋᔭᖓᓄ 
ᐃᓱᒫᓘᑕᐅᔪᓐᓇᖅᑐᖅ ᖃᐅᔨᒪᒋᐊᓂᖃᖏᒃᑯᓂ ᐊᒻᒪᓗ ᒪᒃᐱᖓᔪᖅ ᐅᔭᕋᒃᑕᕐᕕᐅᔪᖅ ᐃᒻᒥᖅᐸᓪᓕᐊᔪᖅ ᐃᒪᕐᒥ 
ᖃᐅᔨᓴᖅᑕᐅᖏᒃᑯᓂ ᓄᖑᓱᐃᑦᑐᑦ ᖃᐅᔨᓴᕐᓂᖓᑕ ᐊᓯᐊᒍ.  

ᑎᑎᕋᒃᑕᐅᔪᖅ ᐆᒧᖓ: ᔭᐃᑕ ᐅᕼᐅᑲᓐᓄᐊᖅ 
ᑕᐃᒎᓯᖓ:  ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II 
ᐅᓪᓗᖓ:  ᓯᑎᐱᕆ 5, 2019 
 

ᐊᑎᓕᐅᕐᕕᒃ:    
 
 
ᕿᒥᕈᔭᐅᔪᖅ ᐆᒧᖓ: ᑲᓕ ᒋᓚᑦ, PAg 
ᑕᐃᒎᓯᖓ:  ᐊᐅᓚᑦᑎᔨ, ᐱᓕᕆᐊᒃᓴᒧᑦ ᖃᐅᔨᓴᐃᓐᓇᕐᓂᕐᒧᑦ 
ᐅᓪᓗᖓ:   ᓯᑎᐱᕆ 30, 2019 
 

ᐊᑎᓕᐅᕐᕕᒃ:    

ᐃᓚᓕᐅᔾᔭᐅᓯᒪᔪᖅ I: ᐱᓕᕆᔾᔪᑎᒧᑦ ᐊᑐᖅᑕᐅᓯᒪᔪᐃᑦ 

 
ᐅᓪᓗᖓ  

ᔪᓚᐃ 14, 2004 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓂᓯᓯᒪᔪᑦ ᔨᐅᕆᑯ ᑕᐃᒪᓐ ᑎᓯᓛᓂᒃ 
ᐅᔭᕋᒡᓂᐊᕐᕕᒃ ᓴᓇᔭᒃᓴᖅ ᓇᓗᓇᐃᒃᑯᑕᖓᓐᓂ ᓈᓴᐅᑖ 002, ᒪᓕᒃᖢᒍ ᑎᑎᕋᒃᓯᒪᔪᖅ 12, 
ᐊᕕᒃᑐᖅᓯᒪᔪᖅ 12.5.12 ᓄᓇᕗᒻᒥ ᐊᖏᕈᑎᖓᓂ, ᑕᕼᐅᕋ ᑯᐊᐳᕇᓴ ᓕᒥᑎ (ᑕᕼᐅᕋ).  

ᑎᓯᐱᕆ 2004 ᑕᕼᐅᕋ ᐱᔪᒪᓯᒪᔪᖅ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᑐᓂᔭᐅᒃᑲᓐᓂᕐᓗᓂ 
ᓄᑖᙳᕆᐊᖅᑎᑦᑎᓂᕐᒧᑦ ᐊᔾᔨᖃᕐᓗᓂ ᐱᓕᕆᐊᖑᔪᒧᑦ ᓇᖕᒥᓂᖃᖅᑐᒧᑦ. 

ᔭᓄᐊᕆ 19, 2005 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓂᓯᓯᒪᔪᑦ ᐃᑲᔪᕈᑎᒃᓴᐅᔪᓂᑦ #1−ᒥ 
ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002 ᐊᑎᖃᖅᑐᒥᒃ ᐸᓐᓰ ᕆᓱᐊᔅ Inc., ᑕᕼᐅᕋᐅᑉ 
ᐊᑖᓂ ᓇᖕᒥᓂᕆᓪᓗᓂᐅᒃ7. 

2005 ᑕᕼᐅᕋ ᓇᑉᐸᖅᑎᕆᓂᕐᓄᑦ ᐅᔭᕋᖕᓂᐊᕐᕕᖕᒥ ᐱᒋᐊᓚᐅᖅᑐᖅ 

ᔪᓚᐃ 2006 ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᒃ ᑕᒪᐃᓐᓂ ᐊᐅᓚᑦᑎᐊᓕᖅᖢᓂ 

ᐅᒃᑐᐱᕆ 3, 2006 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑐᓂᓯᓚᐅᖅᑐᖅ ᐃᓚᓕᐅᔾᔭᐅᓯᒪᔪᖅ D−ᒥᒃ ᔨᐅᕆᑯ 
ᐱᓕᕆᐊᖑᔪᒧᑦ, ᐋᖅᑭᒃᓯᓯᒪᓪᓗᓂ ᑲᒪᓂᐊᖅᑑᑉ ᐱᔭᒃᓴᖏᓐᓂ ᐱᓕᕆᐊᖑᔪᒧᑦ−ᑐᕌᖓᔪᒧᑦ 
ᖃᐅᔨᒪᒋᐊᖅᓯᓂᕐᒥ, ᐱᓕᕆᐊᒃᓴᐅᔪᓪᓗ ᑎᐅᕆᑑᕆ ᐊᒻᒪᓗ ᒐᕙᒪᑐᖃᒃᑯᑦ 
ᐃᖅᑲᓇᐃᔭᕐᕕᒐᓚᖏᓐᓂ. 

ᓄᕕᐱᕆ 20, 2007 ᐃᓚᓕᐅᔾᔭᐅᓯᒪᔪᖅ D ᑎᑎᕋᖅᑕᐅᑦᑎᐊᖅᑐᖅ ᐊᒻᒪᓗ ᑐᓂᔭᐅᒃᑲᓐᓂᖅᖢᓂ. 

ᔭᓄᐊᕆ 16, 2008 ᑕᕼᐅᕋ ᐊᑮᑦᑐᖃᕐᓂᕐᒧ ᓴᐳᑎᔭᐅᔾᔪᑎᒃᓴᓄᑦ, ᐅᖃᖅᖢᑎᒃ ᑮᓇᐅᔭᖃᖏᓐᓂᖏᓐᓂ ᐊᐅᓚᑦᑎᓂᕐᒥ 
ᐊᒻᒪᓗ ᔨᐅᕆᑯ ᐅᔭᕋᖕᓂᐊᕐᕕᒃ ᑲᒪᒋᔭᐅᓂᐊᓕᖅᖢᓂ ᐊᒻᒪᓗ ᐃᖏᕐᕋᑦᑎᐊᖅᑎᑦᑎᓂᕐᒧ 
ᐱᓕᕆᐊᖑᓕᐊᓕᖅᖢᓂ. 

ᑎᓯᐱᕆ 12, 2008 ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ (INAC)8 
ᓄᖅᑲᖅᑎᑦᑎᓚᐅᖅᑐᖅ ᐊᒻᒪᓗ ᐊᐅᓚᑦᑎᔨᐅᓕᖅᖢᓂ ᔨᐅᕆᑯ ᐅᔭᕋᖕᓂᐊᕐᕕᖕᒥ ᒪᓕᒃᖢᒍ 
ᐊᕕᒃᑐᖅᓯᒪᔪᖅ 89−ᒥ ᓄᓇᕗᒻᒥ ᐃᒪᖏᓐᓄᑦ ᐊᒻᒪᓗ ᓄᓇᕗᒻᒥ ᓄᓇᒧᑦ ᐱᔪᓐᓇᐅᑎᓕᕆᔩᑦ 
ᒪᓕᒐᖓᓂ ᐊᕙᑎᓕᕆᓂᕐᒧᑦ ᓴᐳᓐᓂᐊᕈᑎᒃᓴᓂ ᐋᖅᑭᒃᓱᖅᓯᒪᔪᑦ ᐊᐅᓚᑦᑏᓐᓇᖁᓪᓗᒍ. ᐃᓂᐅᔪᖅ 
ᒪᑐᓯᒪᓚᐅᑲᓚᐅᖅᑐᖅ ᓂᐅᕕᖅᑕᐅᓇᓱᖕᓂᖓᓂ.9 

ᐋᒡᒍᓯ 2010 ᓯᐅᕐ ᑕᐃᒪᓐ (ᓄᓇᕗᑦ) ᑯᐊᐳᕇᓴ (ᓯᐅᕐ) ᓂᐅᕕᓚᐅᖅᑐᖅ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᖕᒥ 
ᐊᒻᒪᓗ ᐱᔪᒪᓯᒪᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐊᓯᔾᔨᖅᓯᓗᑎᒃ 
ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓄᑖᓂᒃ ᓇᖕᒥᓂᕆᔭᐅᓕᕐᓂᖓᓂ ᑕᑯᒃᓴᐅᖁᓪᓗᒍ.10 

2011 ᐃᓂᐅᔪᖅ ᑲᒪᒋᔭᐅᓚᐅᖅᑐᖅ ᐊᒻᒪᓗ ᐊᐅᓚᑕᐅᓪᓗᓂ ᓯᐅᕐᑯᑦ ᖃᐅᔨᓴᖅᑎᓪᓗᒋ ᐃᓂᐅᔪᒥ 
ᐅᔭᕋᖕᓂ ᐊᑐᖅᑕᐅᔪᓐᓇᖅᑐᓂᒃ. ᓯᐅᕐ ᓄᑖᙳᕆᐊᖅᑎᑦᑎᓂᕐᒧᑦ ᐸᐃᐹᑦ ᐱᓕᕆᒋᐊᕈᓐᓇᐅᑎᑦ 
ᐱᓕᕆᓚᐅᖅᑐᖅ ᐊᒻᒪᓗ ᐃᓂᐅᔪᖅ ᐅᑎᖅᑎᑕᐅᓗᓂ ᒪᓕᑦᑎᐊᕐᓂᕐᒧ ᐅᔭᕋᖕᓂᐊᕐᓂᐅᑉ ᐊᐅᓚᓂᖓ 
ᐱᒋᐊᒃᑲᓐᓂᖁᓪᓗᒍ ᐊᕐᕌᒍᓄᑦ ᒪᕐᕉᖕᓄ (2) ᖃᐃᔪᓄᑦ. 

  

 
7 ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 288095 ᐊᒻᒪᓗ 280750 
8 ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ (INAC) ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ 
ᐱᕙᓪᓕᐊᑎᑦᑎᓂᕐᒥ ᑲᓇᑕᒥ (AANDC) ᐊᑎᐊ ᐊᓯᔾᔨᖅᑕᐅᓚᐅᖅᑐᖅ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (INAC)−ᒧ 
ᐊᒻᒪᓗ ᐊᑦᑎᖅᑕᐅᒃᑲᓐᓂᕆᓪᓗᓂ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC)−ᒧᑦ 
9 ᐃᖅᑲᖅᑐᐃᕕᖕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ 08-CL7355, ᐃᖅᑲᖅᑐᐃᕕᖕᒥ ᐱᖁᔭᐅᓯᒪᔪᖅ ᐃᖅᑲᖅᑐᐃᔨ ᒧᕋᐅᐃᑦ, ᐅᓪᓗᖃᖅᖢᓂ ᑎᓯᐱᕆ 12, 
2008 ᐊᑐᐃᓐᓇᐅᔪᖅ ᐅᕙᓂ: 
http://www.farberfinancialgroup.com/services/a_farber_partners_inc/corporate_insolvency_restructuring/engagements_curre
nt.php?id=36 
10 ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 288072 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 26 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

ᐋᒡᒍᓯ 23, 2011 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓂᓯᓯᒪᔪᑦ ᐃᑲᔪᕈᑎᒃᓴᐅᔪᓂᑦ #2−ᒥ 
ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ ᓈᓴᐅᑖ 002 ᐊᑎᖃᖅᑐᒥᒃ ᓯᐅᕐ ᑕᐃᒪᓐ (ᓄᓇᕗᑦ) 
ᑯᐊᐳᕇᓴᒥᒃ.11 

ᑎᓯᐱᕆ 21, 2011 ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ (NWB) ᑐᓂᓯᓚᐅᖅᑐᖅ ᓄᑖᙳᖅᓯᒪᔪᒥᒃ ᖃᓄᐃᑦᑑᓂᐊ “A” 
ᐃᒥᓕᕆᓂᕐᒧᑦ ᓚᐃᓴᒥᒃ ᓯᐅᕐᑯᓐᓄᑦ ᔨᐅᕆᑯ ᐅᔭᕋᖕᓂᐊᕐᕕᖕᒥ ᑎᓯᐱᕆ 21, 2011−ᖑᑎᓪᓗᒍ. 
ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ (NWB)−ᒃᑯᑦ ᐃᓱᒪᓕᐅᕈᑎᖏᑕ ᐱᔾᔪᑎᖏᓐᓂ ᒪᓕᒃᖢᑎᒃ 
ᑐᓂᓯᓚᐅᖅᑐᑦ ᒥᓂᔅᑕ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐊᒻᒪᓗ ᐅᑭᐅᖅᑕᖅᑐᒥᓗ 
ᐱᕙᓪᓕᐊᑎᑦᑎᓂᕐᒥ, ᓯᐅᕐ ᑐᓂᓯᔭᕆᐊᖃᓚᐅᖅᑐᖅ $3,389,074−ᓂᒃ ᓇᓪᓕᐅᒃᑯᒫᒃᓴᒧᑦ to 
ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ (AANDC) 
ᐊᑐᖅᑐᒃᓴᐅᑕᐅᔪᓂᒃ ᐊᑐᕆᐊᖃᓕᖅᐸᑕ.12  

ᓯᑎᐱᕆ 2012 ᓯᐅᕐ ᑐᓂᓯᓚᐅᖅᑐᖅ ᑎᑎᖅᑲᒥᒃ ᑕᐃᒪᓐ ᐊᑭᖏᑦ ᐊᑦᑎᖕᓂᖏᓐᓄ ᐱᔾᔪᑎᒋᓪᓗᒍ ᐃᓂᐅᔪᖅ 
ᐊᑦᑎᓛᖑᔪᓐᓇᖅᑐᒥᒃ ᓴᓇᔨᖃᕐᓂᐊᕐᓂᖓᓂ, ᐱᖑᓕᐊᖑᓯᒪᔪᓪᓗ ᖃᐅᔨᓴᖅᑕᐅᓂᖏᑦ 
ᓄᖅᑲᖅᑎᑕᐅᓪᓗᑎᒃ, ᐊᒻᒪᓗ ᕿᓂᕐᓂᐅᔪᒥᒃ ᓄᖅᑲᖅᑎᑦᑎᓪᓗᑎᒃ ᐃᓂᐅᔪᒥᒃ. 

ᐅᒃᑐᐱᕆ 2012 ᐃᓂᐅᔪᖅ ᒪᑐᔭᐅᓚᐅᑲᓚᐅᖅᑐᖅ ᓯᐅᕐᑯᓐᓄᑦ. ᓯᐅᕐ ᑐᓂᓯᓚᐅᖅᑐᖅ ᒪᑐᔭᐅᓚᐅᑲᖕᓂᕐᒧ 
ᐸᕐᓇᐅᑎᒥᒃ ᓄᓇᕗᑦ ᐃᒪᓕᕆᔨᑦ ᑲᑎᒪᔨᖏᓐᓄᑦ (NWB) ᐊᒻᒪᓗ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ 
ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ (AANDC)−ᒃᑯᓐᓄᑦ ᓇᓗᓇᐃᖅᓯᓪᓗᑎᒃ: ᐱᔭᒃᓴᐃᑦ 
ᐱᔭᕇᖅᓯᒪᓂᖏᓐᓂ ᐃᓂᐅᔪᒥ ᒪᑐᔭᐅᖁᓪᓗᒍ; ᖁᒃᓴᓇᖅᑐᖃᑐᐃᓐᓇᕆᐊᖃᕐᓂᖓᓂ ᐃᓂᐅᔪᒥᒃ; 
ᐃᓂᒋᔭᐅᔪᒥ ᐳᓚᕋᕐᓂᖅ ᐊᑐᖅᑕᐅᔪᒃᓴᖃᕐᓗᑎᒃ ᖁᒃᓴᓇᖅᑐᑦ ᑲᒪᒋᓇᓱᒡᓗᒋ; ᐊᒻᒪᓗ ᑎᑎᖅᑲᒥᒃ 
ᖃᐅᔨᒪᒋᐊᖅᓯᓂᖅ ᑲᔪᓯᔪᖅ ᓄᖅᑲᖅᑎᑕᐅᓂᐊᕐᓂᖓᓂ. 

ᑎᓯᐱᕆ 2012 ᒪᓕᖕᓂᕐᒧ ᐸᕐᓇᐅᑎᒥ ᔨᐅᕆᑯ ᐃᓂᐊᓄ ᐃᓕᓯᔪᖃᓚᐅᖅᑐᖅ ᓄᓇᕗᑦ ᐃᒪᓕᕆᔨᑦ ᑲᑎᒪᔨᑦ (NWB) 
ᐃᓄᓕᒫᓄᑦ ᐊᑎᓕᐅᖅᑕᐅᕕᖕᒥ 2012 ᓄᕐᖑᐊᓂ ᓇᓗᓇᐃᖅᓯᓪᓗᓂ ᑮᓇᐅᔭᑎᒍ 
ᐱᔪᓐᓇᖏᓐᓂᕋᖅᖢᑎᒃ $321,074−ᓂ ᓇᓪᓕᐅᑯᒫᓂᒃ ᑐᓂᓯᔪᓐᓇᕐᓂᕐᒥ.13 

ᒫᔾᔨ 8, 2013 ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ (AANDC) 
ᑐᓂᓯᓚᐅᖅᑐᖅ ᑎᑎᖅᑲᒥᑦ ᓯᐅᕐᑯᓐᓄᑦ ᐊᔪᐃᓐᓇᕐᓂᖏᓐᓄ ᐊᐅᓚᑦᑎᓂᕐᒥ ᐊᕙᑎᓕᕆᓂᕐᒧᑦ 
ᐃᓱᒫᓘᑕᐅᔪᓂᒃ ᐃᓂᐅᔪᒥᒃ, ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ 
ᐱᕙᓪᓕᐊᑎᑦᑎᓂᕐᒥ ᑲᓇᑕᒥ (AANDC) ᓱᕈᖅᑎᓯᒪᔪᓂ ᐃᓂᐅᔪᓂᒃ ᐱᓕᕆᐊᖑᔪᒥᒃ 
ᐱᓕᕆᐊᖑᖃᑦᑕᕐᓂᐊᕐᓂᖓᓂ ᔨᐅᕆᑯ ᐅᔭᕋᖕᓂᐊᕐᕕᓂ ᐊᐅᓚᓐᓇᓱᒡᓗᒋ ᐃᓱᒫᓘᑕᐅᔪᑦ 
ᓇᓗᓇᐃᖅᑕᐅᓯᒪᔪᑦ. 

ᑎᓯᐱᕆ 2013 ᓯᐅᕐ ᓇᑉᐸᖅᑎᕆᑦᑎᐊᒃᑲᓐᓂᕐᓂᕐᒧ ᐅᔾᔨᖅᓴᐃᔨᒻᒪᕆᒃ ᑐᓂᓯᓚᐅᖅᑐᖅ ᑎᑎᖅᑲᒥᒃ ᐸᕐᓇᐅᑎᖏᓐᓂ 
ᑮᓇᐅᔭᖃᖅᑎᑕᐅᒃᑲᓐᓂᕐᓂᕐᒧ ᐱᔾᔪᑎᖃᖅᑐᓂᒃ ᐱᓕᕆᐊᖑᔪᒧᑦ ᑐᕌᒐᖃᖅᖢᑎᒡᓗ ᔨᐅᕆᑯ 
ᐅᔭᕋᖕᓂᐊᕐᕕᐅᑉ ᒪᒃᐱᒃᑲᓐᓂᕐᓂᐊᕐᓂᖓᓂ. 

ᑎᓯᐱᕆ 19, 2013 ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ (AANDC) 
ᑐᓂᓚᐅᕐᒥᔪᖅ ᑎᑎᕋᑦᑎᐊᖅᓯᒪᒃᑲᓐᓂᖅᑐᓂᒃ ᓇᓪᓕᐅᒃᑯᒫᑦ ᖃᓄᐃᓕᕐᓂᖏᓐᓂ, ᓇᓗᓇᐃᖅᓯᓪᓗᑎᒃ 
ᐃᒪᓐᓇ: 

...ᐃᖅᑲᓇᐃᔭᕐᕕᒐᓚ ᒫᓐᓇᐅᔪᖅ $6,618,556−ᓂᒃ ᑮᓇᐅᔭᐃᑦ−ᐊᔾᔨᖏᓐᓂ ᐱᖃᕐᓂᖓᓂ 
ᐊᒻᒪᓗ $1,701,858 ᐊᑐᖅᑐᐊᖅᑕᐅᔪᕕᓂᕐᓂ ᓇᓪᓕᐅᒃᑯᒫᓄᑦ ᑯᐃᓐ ᓄᓇᖁᑎᖏᑦ 
ᐊᑐᖅᑐᐊᕐᓂᕐᒥᑦ ᐊᒻᒪᓗ ᖃᓄᐃᑦᑑᓂᐊ “A” ᐃᒥᓕᕆᓂᕐᒧᑦ ᓚᐃᓴᒥᒃ ᔨᐅᕆᑯ 
ᐅᔭᕋᖕᓂᐊᕐᕕᐅᑉ ᐃᓂᐊᓄᑦ. ᓴᓇᔭᐅᔪᑦ ᐃᓂᐅᔪᒥᒃ ᐃᖅᑲᓇᐃᔭᕐᕕᒐᓚᖕᓂ ᔫᓂᒥ 
ᐅᒃᑐᐱᕆ 2013−ᒧᑦ ᐊᐅᓚᓐᓇᓱᒡᓗᒍ ᐃᒪᖅᑯᖅᑐᓂᖓ ᐊᒻᒪᓗ ᖃᐅᔨᒪᑦᑎᐊᕆᐊᕐᓂᕐᒥᑦ 
ᓱᕈᖅᓯᒪᔪᓂ ᐊᐅᓚᑦᑎᓂᕐᒥ ᑲᔪᓯᓂᖓᓂ $232,000−ᓂᒡᓗ ᐊᑭᖃᐸᓗᒃᖢᓂ.14 

 
11 ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 288034 ᐊᒻᒪᓗ 288075  
12 ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 288124 
13 ᑎᑎᕋᖅᑐᖅ ᓇᓗᔭᐅᔪᖅ, 2AM-JER1119 ᒪᓕᖕᓂᕐᒧ ᐸᕐᓇᐅᑎ. ᓯᑎᐱᕆ 30, 2012. 
14 ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 288610 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 27 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

ᔭᓄᐊᕆ 22, 2014 ᒥᓂᔅᑕ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ 
ᑐᓴᖅᑎᑦᑎᓚᐅᖅᑐᖅ ᐃᓂᐅᔪᖅ ᓯᐅᕐᑯᓐᓄ ᐃᒃᓯᓐᓇᖅᑕᐅᓂᖓᓂ ᐊᒻᒪᓗ ᐊᐅᓚᑦᑎᔨᐅᓕᕐᓂᖓᓂ 
ᐃᓂᐅᔪᒥᒃ ᓄᓇᕗᒻᒥ ᐃᒪᖏᓐᓄᑦ ᐊᒻᒪᓗ ᓄᓇᕗᒻᒥ ᓄᓇᒧᑦ ᐱᔪᓐᓇᐅᑎᓕᕆᔩᑦ ᒪᓕᒐᖓᓂ 
ᒪᓕᒃᖢᒍ ᐊᒻᒪᓗ ᑎᐅᕆᑑᕆᒧᑦ ᓄᓇᒥ ᐊᑐᕐᓂᕐᒧ ᐱᖁᔭᐅᔪᒥᑦ.15  

ᓄᕕᐱᕆ 2014 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑎᑎᖅᑲᒥ ᐱᓚᐅᖅᑐᖅ ᑭᖑᓪᓕᖅᐹᒥ ᓯᐅᕐᑯᑦ 
ᑐᑭᒧᐊᒃᑎᑦᑎᔨᖓᓂ ᓄᖅᑲᕐᓂᕋᐃᓪᓗᓂ. 

ᓯᑎᐱᕆ 30, 2016 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᓚᐅᖅᑐᑦ ᑎᒃᑯᐊᖅᑕᐅᓯᒪᔪᒥᒃ 
ᕿᒥᕐᕈᔭᐅᖁᓪᓗᒍ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ ᑲᓇᑕᒥ 
(INAC) “ᔨᐅᕆᑯ ᐅᔭᕋᖕᓂᐊᕐᕕᐅᑉ ᐃᓂᒋᔭᐅᔪᒥᑦ ᓴᐃᓕᑎᑦᑎᓂᕐᒧ ᐱᓕᕆᐊᖑᔪᒥ” ᓄᓇᕗᒻᒥ 
ᐸᕐᓇᐃᓂᕐᒧᑦ ᑲᑎᒪᔨᖏᓐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 
16UN058 

ᑎᓯᐱᕆ 22, 2016 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓂᓯᓚᐅᖅᑐᑦ ᖃᐅᔨᓴᖅᑕᐅᓂᖓᓄᑦ 
ᐃᓱᒪᓕᐅᕆᓯᒪᔪᒥᒃ ᐅᓂᒃᑳᒥᒃ ᐱᓕᕆᐊᖑᔪᒧᑦ, ᐊᖏᖅᓯᓪᓗᑎᒃ ᓴᐃᓕᑎᑦᑎᓂ ᖃᓄᐃᓕᐅᕈᑎᒃᓴᓂᒃ 
ᑐᒃᓯᖅᑐᖅᑕᐅᓯᒪᔪᑦ ᒪᓕᒃᖢᒋ. 

ᐊᐃᑉᕆᓕ 21, 2017 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᐱᓚᐅᖅᑐᑦ ᑎᑎᕋᑦᑎᐊᖅᓯᒪᔪᒥᒃ 
ᓇᐃᓪᓕᒋᐊᖅᓯᒪᔪᒥᒃ ᓴᐃᓪᓕᑦᑎᐊᕈᑎᓄᑦ ᓴᓇᔭᐅᔪᓂᒃ ᐱᓕᕆᐊᖑᓂᐊᕐᓂᖏᓐᓂ ᔨᐅᕆᑯ ᐃᓂᐊᓂ 
ᐃᓱᒪᒋᔭᐅᓚᐅᖅᖢᓂᓗ ᑕᐅᑐᒐᑐᖃᖏᓐᓂ ᖃᐅᔨᓴᖅᑕᐅᑎᓪᓗᒋ. 

ᔪᓚᐃ 24, 2017 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑐᓂᓯᓚᐅᖅᑐᑦ ᖃᐅᔨᓴᖅᑕᐅᓂᖓᓄᑦ 
ᐃᓱᒪᓕᐅᕆᓯᒪᔪᒥᒃ ᐅᓂᒃᑳᒥᒃ ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ 
ᐱᕙᓪᓕᐊᑎᑦᑎᓂᕐᒥ ᑲᓇᑕᒥ (INAC)−ᒃᑯᑦ “ᔨᐅᕆᑯ ᐃᓂᐊᓂ ᓴᐃᓕᑎᑦᑎᓂᕐᒧ ᐃᓱᒪᓕᐅᕈᑎᒥᒃ”, 
ᐊᖏᖅᓯᓪᓗᑎᒃ ᓴᓇᔭᐅᒃᑲᓐᓂᕐᓂᐊᖅᑐᓂᒃ ᐊᒻᒪᓗ ᖃᓄᐃᓕᐅᕈᑎᒃᓴᓂᒃ ᑐᒃᓯᖅᑐᖅᑕᐅᔪᓂᒃ 
ᓴᐃᓕᑎᑦᑎᓂᓕᒫᓄᑦ ᐱᓕᕆᐊᖑᔪᓄᑦ ᐃᓚᒋᔭᐅᔪᓄᑦ.16  

 
  

 
15 ᐃᓄᓕᒫᓄᑦ ᐊᑎᓕᐅᖅᑕᐅᕕᒃ ᓇᓗᓇᐃᒃᑯᑖ: 288611 
16 ᐃᓄᓕᒫᓄᑦ ᑎᑎᕋᕐᕕᒃ: www.nirb.ca/project/125012 

http://www.nirb.ca/project/125012


ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 28 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

ᐃᓚᓕᐅᔾᔭᐅᓯᒪᔪᖅ II: ᐋᖅᑭᒃᓯᒪᓂᖏᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB) ᐃᓄᓕᒫᓂᒃ 
ᑐᓴᒐᒃᓴᓐᓂ ᑲᑎᒪᓂᖅ 

ᖃᐅᔨᒪᑦᑎᐊᕆᐊᕐᓂᒃᑲᓐᓂᕐᓂᕐᒧ ᐅᔾᔨᕆᔭᐅᖏᓐᓴᕐᓂᖓᓄ ᐱᓕᕆᐊᖑᔪᒧᑦ−ᑐᕌᖓᔪᒥᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ, 
ᐊᒻᒪᓗ ᐊᔭᐅᕆᔭᐅᕗᑦ ᐃᓚᐅᖃᑕᐅᑦᑎᐊᕐᓂᕐᒧ ᑲᑎᒪᔩᑦ ᖃᐅᔨᒪᒋᐊᖅᓯᓂᕐᒧ ᑲᒪᒋᔭᐅᕙᓪᓕᐊᓂᖏᓐᓄᑦ, ᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ (NIRB)−ᒃᑯᑦ ᐊᑐᖅᑕᐅᔪᒃᓴᓂᒃ ᓄᓇᓕᖕᒥ ᑐᓴᐅᒪᔾᔪᑎᒃᓴᓄᑦ ᑲᑎᒪᑎᑦᑎᓂᕐᒧᑦ TMAC−ᒃᑯᑦ ᑐᐊᕋᔅ ᐊᒡᒍᐊᓂ ᒍᓗᒥᒃ 
ᐅᔭᕋᒡᓂᐊᕐᕕᖓᓂ ᐱᓕᕆᐊᖑᔪᖅ (05MN047) ᐊᒻᒪᓗ ᐱᒋᐊᕈᑕᐅᔪᖅ 2 ᑲᐱᕼᐃᓕᒃᑐᖅ ᐱᓕᕆᐊᖑᔪᖅ (12MN001), ᓴᐲᓇᐅᑉ 
ᓴᓐᓂᖓᔪᕐᒥ ᓴᓇᔭᒃᓴᖓᓂ (12MN036) ᐊᒻᒪᓗ ᓄᑖᙳᕆᐊᖅᑎᑦᑎᓂᕐᒧᑦ ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᐊᓂ (00MN059) 
ᐃᓂᐊᓂ ᓴᐃᓕᑎᑦᑎᓂᕐᒧ ᐊᒻᒪᓗ ᓴᓗᒻᒪᖅᓴᖅᑕᐅᓂᖓᓄ ᖃᓄᐃᓕᐅᕈᑎᒃᓴᓂᒃ. ᑲᑎᒪᓂᖅ ᐃᓗᓕᖃᓚᐅᖅᑐᖅ ᐅᓐᓄᓴᒃᑯᑦ 
ᑭᒃᑯᑐᐃᓐᓇᕐᓄᑦ ᐅᐸᑦᑕᐅᔪᓐᓇᖅᑐᑦ (2:00−ᒥ 4:00−ᒧ ᐅᓐᓄᓴᒃᑯᑦ) ᐊᒻᒪᓗ ᐅᓐᓄᒃᑯᑦ ᓄᑖᙳᕆᐊᖅᑎᑦᑎᓂᕐᒧᑦ ᑲᑎᒪᓂᕐᒥ 
(7:00−ᒥ 9:00−ᒧ ᐅᓐᓄᒃᑯᑦ) ᓘᒃ ᓄᕕᓕᒐᖅ ᐱᙳᐊᕐᕕᖓᓂ ᐃᖃᓗᒃᑑᑦᑎᐊᒥ ᐋᒡᒍᓯ 29, 2019−ᖑᑎᓪᓗᒍ ᐊᒻᒪᓗ 
ᒪᒃᐱᖓᓚᐅᖅᖢᓂ ᐃᓄᓕᒫᓄᑦ ᐃᓚᒋᔭᐅᔪᓄᑦ. ᓂᐅᖅᑲᒐᐃᑦ ᐊᒻᒪᓗ ᑕᒧᓗᒐᐃᑦ ᐊᑐᐃᓐᓇᐅᑎᑕᐅᓚᖅᑐᑦ.  
 
ᐊᑕᖏᖅᖢᒋᑦ ᐅᐸᒍᑎᔪᑦ, ᐃᓚᐅᓪᓗᑎᒃ ᒐᕙᒪᒃᑯᑦ, ᓴᓇᕝᕕᖕᒧᑦ  
ᑭᒡᒐᖅᑐᐃᔪᑦ ᐊᒻᒪᓗ ᐱᕙᓪᓕᐊᔪᓕᕆᔩᑦ, ᐊᐱᕆᔭᐅᔪᐃᓐᓇᐅᓚᐅᖅᑐᑦ 
ᐊᑎᓕᐅᖁᔭᐅᓪᓗᑎᒃ ᐊᒻᒪᓗ ᓇᓗᓇᐃᕐᓗᒍ ᓄᓇᓕᒃ ᐅᕝᕙᓘᓐᓃᑦ 
ᑎᒥᐅᔪᖅ ᑭᒡᒐᖅᑐᖅᑕᖓ. ᐅᓐᓄᓴᒃᑯᑦ ᑲᑎᒪᓂᖅ ᑎᑎᖅᓯᓚᐅᖅᑐᖅ 
ᐱᖓᓱᓂᒃ (3) ᐃᓄᖕᓂ ᐅᐸᒃᑐᖃᖅᖢᓂ ᐊᒻᒪᓗ ᐅᓐᓄᒃᑯᑦ ᑕᓪᓕᒪᓂᒃ (5) 
ᐃᓄᖕᓂ. ᐃᓄᐃᓐᓇᖅᑐᓐ ᑐᓵᔨᐅᔪᓂᒃ ᐊᑐᐃᓐᓇᐅᔪᖃᓚᐅᖅᑐᖅ. ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖏ ᐅᐸᒍᑎᓚᐅᖅᑐᑦ 
ᐃᓚᖃᖅᑐᑦ ᔭᐃᑕ ᐅᕼᐅᑲᓐᓄᐊᖅ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ 
ᐅᖃᐅᔾᔨᒋᐊᖅᑎ II/ᖃᐅᔨᒪᒋᐊᖅᓯᓂᕐᒧ ᐅᔾᔨᖅᓴᐃᔨ ᓴᓐᓂᖓᔪᕐᒥ 
ᓴᓇᔭᒃᓴᖅ ᐊᒻᒪᓗ ᔨᐅᕆᑯ, ᑮᑦ ᒨᕆᓴᓐ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ 
ᐅᖃᐅᔾᔨᒋᐊᖅᑎ II/ᖃᐅᔨᒪᒋᐊᖅᓯᓂᕐᒧ ᐅᔾᔨᖅᓴᐃᔨ ᑐᐊᕆᔅ ᐅᐊᖕᓇᖓ 
ᐊᒻᒪᓗ ᐱᒋᐊᕈᑕᐅᔪᖅ 2 ᑲᐱᕼᐃᓕᒃᑐᖅ, ᑲᓕ ᒋᓚᑦ, ᐊᐅᓚᑦᑎᔨ, 
ᐱᓕᕆᐊᒃᓴᒧᑦ ᐅᔾᔨᖅᓴᐃᓂᖅ ᐊᒻᒪᓗ ᕗᕌᓐᓴᔅ ᐃᒥᙵᖅ, ᑐᒡᓕᖅ 
ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ.   
 

ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᖃᐅᔨᒪᒋᐊᖅᓯᓂᕐᒧ 
ᐅᔾᔨᖅᓴᐃᔨ ᖃᕆᑕᐅᔭᒃᑯᑦ ᓴᖅᑭᔮᖅᑎᑦᑎᓚᐅᖅᑐᖅ ᐊᑐᓂ ᐱᓕᕆᐊᖑᔪᓂᒃ 
ᓄᑖᙳᕆᐊᖅᑎᑦᑎᓂᕐᒧᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ 
ᖃᐅᔨᒪᒋᐊᖅᓯᓂᕐᒧ ᑲᒪᒋᔭᐅᕙᓪᓕᐊᓂᖏᓐᓄᑦ, ᑐᕌᒐᖃᖅᖢᑎᒃ 
ᓄᑖᙳᕆᐊᖅᑎᑦᑎᓂᕐᒧᑦ ᐱᓕᕆᐊᖑᔪᓂᒃ, ᐃᓚᖃᖅᖢᑎᒃ ᐱᓕᕆᐊᖑᔪᖅ 
ᖃᓄᐃᓕᐅᕈᑎᒃᓴᖏᑕ ᐅᓂᒃᑳᖏᓐᓂᒃ ᐊᒻᒪᓗ ᐃᓗᓕᓐᓕᐊᑕᖏᓐᓂ, ᐊᒻᒪᓗ 
ᐊᑲᐅᙱᓕᐅᕈᑕᐅᔪᓂᒃ ᓇᓗᓇᐃᖅᓯᓪᓗᑎᒃ ᐱᓕᕆᐊᖑᔪᒧᑦ ᑐᕌᖓᔪᒧᑦ 
ᖃᐅᔨᒪᒋᐊᖅᓯᓂᕐ ᐱᓕᕆᐊᖑᔪᓂᒃ. ᓴᖅᑭᔮᖅᑎᑕᐅᔪᒦᑦᑐᑦ ᐅᓂᒃᑳᓚᐅᕐᒥᔪᖅ 
ᐊᔾᔨᒌᖏᑦᑐᓂᒃ ᐃᓄᓕᒫᓂᒃ ᐃᓚᐅᔪᓐᓇᕐᓂᖏᓐᓂ ᑲᑎᒪᔩᑦ ᖃᐅᔨᒪᒋᐊᖅᓯᓂᕐᒧ 
ᑲᒪᒋᔭᐅᕙᓪᓕᐊᓂᖏᓐᓄᑦ. ᐃᓄᓕᒫᑦ ᐊᔭᐅᕆᔭᐅᕗᑦ ᐅᖃᐅᓯᒃᓴᓕᐅᕆᓂᕐᒥ 
ᐊᒻᒪᓗ ᐊᐱᖅᑯᑎᓂᒃ ᐊᐱᕆᓂᕐᒥ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
(NIRB)−ᒃᑯᑦ ᑲᒪᒋᔭᐅᕙᓪᓕᐊᓂᖏᓐᓄᑦ, ᖃᓄᐃᓕᐅᕈᑎᒃᓴᐃᑦ 
ᐱᓕᕆᔭᐅᓂᖏᓐᓂ, ᐱᓕᕆᐊᖑᔪᖅ ᐊᒃᑐᐃᓂᖏᓐᓂ, ᐊᒻᒪᓗ ᐃᓱᒫᓘᑎᓂᒃ 
ᐱᓕᕆᐊᖑᔪᒧᑦ ᐃᓚᖃᖅᑐᓂᒃ. ᑕᒪᐃᓐᓂ ᑎᑎᖅᑲᒃᑯᑦ ᐊᒻᒪᓗ ᐅᖃᐅᓯᒃᑯᑦ 
ᐅᖃᐅᓯᒃᓴᐃᑦ ᓈᒻᒪᒋᔭᐅᓚᐅᖅᑐᑦ ᐊᒻᒪᓗ ᐅᖃᐅᓯᒃᑯᑦ ᐅᖃᐅᓯᒃᓴᐃᑦ 

ᑎᑎᕋᖅᑕᐅᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᓴᓇᔨᖏᓐᓂ ᐃᓚᒋᔭᐅᔪᒥᒃ.  
  

1.1 ᑲᑎᒪᓂᕐᒧᑦ ᓱᓇᒃᑯᑖᑦ  

ᑕᐃᑲᓂ ᐃᓄᓕᒫᖅᑎᑦᑎᓂᕐᒥᑦ ᑲᑎᒪᓂᕐᒥᑦ, ᐅᑯᐊ ᑎᑎᖅᑲᖁᑏᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓂᑦ (NIRB)−ᒃᑯᓐᓄ: 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᖃᕆᑕᐅᔭᒃᑯᑦ (PowerPoint) ᓴᖅᑭᔮᖅᑎᑦᑎᓂᖅ (ᖃᓪᓗᓈᑎᑐᑦ ᐊᒻᒪᓗ 
ᐃᓄᐃᓐᓇᖅᑐᓐ) 

 ᐅᖃᐅᓯᒃᓴᓄᑦ ᑕᑕᑎᕆᔾᔪᑏᑦ (ᖃᓪᓗᓈᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ) 
 



ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᑎᑎᕋᒃᑕᐅᓯᒪᔪᑦ ᓈᓴᐅᑖ 00MN059 
2019−ᒥ ᐃᓂᐅᔪᒧᑦ ᐳᓚᕋᕐᓂᐅᔪᒧᑦ ᐅᓂᒃᑳᖅ 29 ᔨᐅᕆᑯ ᑕᐃᒪᓐ ᑎᓯᓛᓂᒃ ᐅᔭᕋᒡᓂᐊᕐᕕᒃ ᓴᓇᔭᒃᓴᖅ 
 

ᐊᑕᖏᖅᖢᒋᑦ ᑎᑎᖅᑲᖁᑏᑦ ᑐᓂᔭᐅᓚᐅᖅᑐᑦ ᐊᒻᒪᓗ ᐊᒃᑐᐊᔪᑦ ᑕᒪᑐᒧᖓ ᐱᓕᕆᐊᖑᔪᒧᑦ, ᐃᓚᖃᖅᖢᑎᒃ ᑐᓴᕋᓱᐊᕐᓂᕐᒧ ᓱᓇᒃᑯᑖ 
ᐊᔾᔨᖏᓐᓂᒃ, ᓴᖅᑭᔮᖅᑎᑕᐅᔪᑦ, ᓴᖅᑭᔮᖅᑎᑦᑎᓂᖃᖅᖢᑎᒃ, ᐊᒻᒪᓗ ᐊᑎᓕᐅᕈᑎᓂᒃ, ᑕᑯᔭᐅᔪᓐᓇᖅᑐᑦ ᑕᐃᑲᙵᑦ ᓄᓇᕗᒻᒥᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑕ (NIRB)−ᒃᑯᑦ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕙᓂ: 
 
ᑐᐊᕋᔅ ᐊᒡᒍᐊᓂ ᒍᓗᒥᒃ ᐅᔭᕋᒡᓂᐊᕐᕕᒃ: www.nirb.ca/project/123632 
ᐸᕐᓇᐅᑎᖓ 2 ᑲᐱᕼᐃᓕᒃᑐᖅ: www.nirb.ca/project/124148 
ᓴᓐᓂᖓᔪᕐᒥ ᓴᓇᔭᒃᓴᖅ: www.nirb.ca/project/124149. 
ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᒃ: www.nirb.ca/project/123035 

1.2 ᓴᖅᑭᔮᖅᑎᑦᑎᓃᑦ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB)−ᒃᑯᑦ ᑲᑎᒪᓂᐊᕐᓂᖏᑦ ᓈᓚᐅᑎᒃᑯᑦ, ᓂᕕᙵᒐᒃᓴᒃᑯᑦ, ᐊᒻᒪᓗ ᖃᕋᓴᐅᔭᑎᒍᑦ 
ᕙᐃᔅᐳᒃ (Facebook)−ᑎᒍ ᓴᖅᑭᔮᖅᑎᑦᑎᓚᐅᖅᑐᑦ ᐃᖃᓗᒃᑑᑦᑎᐊᒥ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᑲᑎᒪᓂᐅᑉ ᑕᖅᑭᓂ 
ᑲᑎᒪᓂᐊᓕᖅᑎᓪᓗᒋ. 

1.3 ᑲᑎᒪᓂᕐᒧᑦ ᑎᑎᖅᑲᐃᑦ  

ᑖᓐᓇ ᐊᕕᒃᑐᖅᓯᒪᔪᖅ ᓇᐃᒡᓕᑎᕆᓯᒪᓪᓗᓂ ᐊᖃᐅᓯᐅᓚᐅᖅᑐᑦ ᐊᒻᒪᓗ ᐃᓱᒫᓘᑕᐅᓚᐅᖅᑐᑦ ᓴᖅᑭᑕᐅᓚᐅᖅᑐᖅ ᑕᒪᒃᑮ ᐅᖃᐅᓯᒃᑯᑦ 
ᐊᒻᒪᓗ ᑎᑎᖅᑲᑎᒍᑦ ᓄᓇᓕᖕᓂᑦ ᑐᒪᐅᒪᑎᑦᑎᓂᕐᒧᑦ ᑲᑎᒪᓂᖏᓐᓂ. ᑕᒪᒃᑯᐊ ᐅᖃᐅᓯᒃᓴᐅᓚᐅᖅᑐᑦ ᐃᑲᔫᑎᖃᕐᓂᐊᖅᑐᖅ ᑲᑎᒪᔩᑦ 
ᓇᓗᓇᐃᔭᐃᓗᑎᒃ ᑭᓱᑦ ᑲᒪᒋᔭᐅᔭᕆᐊᖃᕐᒪᖔᑕ ᐅᕝᕙᓘᓐᓃᑦ ᐃᓱᒪᒋᔭᐅᔭᕆᐊᖃᕐᒪᖔᑕ ᐱᓕᕆᓂᓕᒫᖏᓐᓂᑦ ᓄᓇᕗᒻᒥᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ (NIRB)−ᒃᑯᑦ ᐊᑐᓂ ᖃᐅᔨᒪᒋᐊᖅᓯᓂᕐᒧ ᐱᓕᕆᐊᖑᔪᓂᒃ.  
 
ᑐᐊᕆᔅ ᐅᐊᖕᓇᖓ/ᑲᐱHᐃᓕᒃᑐᖅ ᐃᓚᖓᓂ ᐅᔭᕋᒡᓂᐊᕐᕕᒃ 
 
ᑕᒪᐃᑎᒍᑦ: 

• ᖃᓄᐃᒻᒪ ᐱᒋᐊᕈᑕᐅᔪᖅ 2 ᑲᐱᕼᐃᓕᒃᑐᖅ ᐃᓚᖓᓂ ᐅᔭᕋᒡᓂᐊᕐᕕ ᐱᓕᕆᐊᖑᔪᖅ ᐅᓄᕐᓂᖅᓴᓂᒃ ᑕᐃᒎᓯᓂᒃ ᐊᒻᒪᓗ 
ᖃᓄᐃᓕᖓᓂᐅᔪᓂᒃ ᐱᖃᕐᓂᖅᓴᐅᕙ? 

• ᑭᓲᕙ ᓄᓇᕗᑦ ᐊᕙᑎᓕᕆᔨᒃᑯᑦ ᑲᑎᒪᔨᖐᑦ (NIRB)−ᒃᑯᑦ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᒋᕚ? 
ᐊᐅᓚᓂᖏᑦ: 

• ᖃᓄᑎᒋ ᐃᓗᑐᑎᒋᕙ ᒪᑐᕆᑦ ᒪᑭᑕᔾᔪᑎᖓ? 
• ᐅᑯᓂᖓ ᐊᑐᕐᓂᐊᖅᑐᑦ ᕗᐃᓐᑎ ᑕᓯᖅ ᑕᖕᒫᕐᕕᖓ ᒪᒃᐱᒃᑲᓐᓂᕐᓂᐊᖅᐹ?  
• ᕗᐃᓐᑎ ᑕᖕᒫᕐᕕᖓᑕ ᐊᖅᑯᑎᖓ ᒪᑐᔭᐅᓂᐊᖅᐹ? 
• ᑭᓲᓚᐅᖅᐸ ᕗᐃᓐᑎ ᑕᓯᖅ ᑕᖕᒫᕐᕕᖓ? 

ᐆᒪᔪᑦ: 
• ᖃᓄᐃᓕᐅᓚᐅᖅᐸᑦ ᒥᑭᑦᑐᑦ ᐆᒪᔪᑦ ᐊᔪᖅᓯᖁᓇᒋ ᐃᓗᑐᔪᓄᑦ? 
• ᑕᕝᕙᓂ ᐃᓂᐅᔪᒥ ᑐᒃᑐᓂᒃ ᑕᑯᔪᖃᓚᐅᖅᐹ? 

 
ᐅᒃᑯᓯᑦᓴᓕᒃ ᒎᓗᓯᐅᕐᕕᒃ 
 
ᐆᒪᔪᑦ: 

• ᐊᓯᖏᓐᓂᒃ ᑐᒃᑐᓂ ᑕᑯᓚᐅᕐᐸᑦ ᑕᒻᒫᕐᓯᒪᕝᕕᒻᒥ ᐅᔭᕋᒃᓯᐅᕐᕕᐅᓪᓘᓐᓃᑦ ᖃᓂᒋᔭᖓᓂ? 
ᒪᑐᓯᓂᖅ: 

• ᐅᔭᕋᒃᓯᐅᕐᕕᒃ ᒪᑐᒍᓂ, ᐱᑕᖃᖅᐸ ᑖᓐᓇ ᐅᔭᕋᒃᓯᐅᕐᕕᕕᓂᖅ ᐃᓂᑐᖃᖓᓄᐊᕆᐊᖃᕐᓂᖓᓂ ᓲᕐᓗ 
ᐅᔭᕋᒃᓯᐅᕐᕕᒃᑕᖃᓚᐅᕐᓯᒪᙱᓪᓗᓂ? ᐸᕐᓇᐅᑎᑕᖃᖅᐹ? 

ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 
• ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐅᓄᕐᓯᓂᕐᓴᐅᔭᕆᐊᖃᖅᑐᑦ. 
• ᓴᐱᓇ ᐃᓄᖕᓂ ᐃᖅᑲᓇᐃᔭᕐᓯᒪᔪᓂᒃ ᐅᔭᕋᒃᓯᐅᕐᕕᒃᒥᑦ ᐃᓕᓐᓂᐊᕐᕕᖕᓄᑦ ᐅᓂᒃᑳᖃᑦᑕᕆᐊᓖᑦ. 

 
 
  

http://www.nirb.ca/project/123632
http://www.nirb.ca/project/124148
http://www.nirb.ca/project/124149
http://www.nirb.ca/project/123035

ᔨᐅᕆᑯ ᑕᐃᒪᓐᒥ ᐅᔭᕋᖕᓂᐊᕐᕕᒃ 
ᐃᒥᐅᑉ ᑲᒪᒋᔭᐅᓂᖓ: 

• ᐅᔭᖅᑲᖅ ᑎᓯᔪᓕᖕᓄᑦ ᐃᕐᕈᖅᑐᐃᕝᕕᒃ ᐃᒪᖃᓕᖅᐹ? 
• ᑲᓄᖅ ᑐᑭᖃᖅᐸ ᐊᖕᒪᔪᓕᐅᕐᓂᖅ (ᑰᓕᖅᑎᑕᐅᓂᖓ) ᑰᓕᐅᖅᓯᒪᔪᒥᒃ? 
• ᖃᐅᔨᓴᖅᑕᐅᕙ ᐃᒥᖅ ᑕᐃᑲᓂ ᐅᒃᑯᐃᖓᓪᓗᓂ ᐃᑎᖅᓴᓕᐊᖑᔪᕐᒥᑦ?  

ᑕᒪᐃᑎᒍᑦ:  
• ᓇᒧᑦ ᐊᐅᓪᓚᖅᑎᑕᐅᕙᑦ ᐃᒋᑕᒃᓴᐃᑦ? 
• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ (KIA) ᓴᓗᒻᒪᖅᓴᐃᓂᐊᖅᐹᑦ ᐃᓄᐃᑦ ᓄᓇᖁᑎᖏᓐᓂᑦ?  
• ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᖃᐅᓴᐃᓐᓇᕐᓂᐊᖅᐹᑦ ᐅᔭᖅᑲᓂᒃ ᐱᖑᓕᐊᖑᓯᒪᔪᓂᑦ ᐅᕕᓂᖕᒧᑦ ᐆᓐᓇᖅᑐᑦ 

ᕿᕐᓛᓕᙱᒃᑲᓗᐊᕐᒪᖔᑕ ᑕᐃᑲᓂ? 
• ᖃᑦᑕᐅᔭᑦ ᐃᒃᓯᓐᓇᖅᑕᐅᓂᐊᖅᐹᑦ ᐅᔭᕋᖕᓂᐊᕐᕕᖕᒥᑦ? 
• ᑮᓇᐅᔭᓂᒃ ᓴᓂᕐᕙᐃᓚᐅᖅᐹᑦ ᓴᓗᒻᒪᖅᓴᖅᑕᐅᖁᓪᓗᒍ ᐅᔭᕋᖕᓂᐊᕐᕕᒃ? 
• ᑕᑯᔪᒪᔪᖅ ᐃᓄᑐᖃᐃᑦ ᑕᐃᑯᙵᐅᔾᔭᐅᓗᑎᒃ ᐅᔭᕋᖕᓂᐊᕐᕕᖕᒧᑦ ᖃᐅᔨᓴᐃᓐᓇᖁᓪᓗᒋ.  

 


